
БОЙ БЕРИЛАЁТГАН БОЙЛИК
Уни тиклаш камба¢алликни ¿ис¿артиришнинг энг самарали ечимидир

Амирхон бобом 
ёши саксонга 

яқинлашганида 
ҳам томорқа ва боғ 

оралаб ишлаб юрарди. 
Ёшлигидан суяги 
меҳнатда қотган, 

кексайгач ҳам унча-
мунча йигитдан 

кўп иш қиладиган, 
меҳнатсиз яшашни 

билмайдиган мўйсафид 
эди. Бир сафар оёғидан 

яра чиқди. Укол-
дори нималигини 

билмайдиган бобом 
қўлтиқтаёққа суянди. 

Оёқ оғриғидан кўра, 
бекорчилик кўпроқ ғам 

бергани рост.

Ўшанда эрта баҳор маҳали, айни то-
морқада иш кўпаядиган пайт меҳмонга 
бордим. Бобомни хонасидан топаман, 
деб ўйлагандим, қаерда, кичкина столни 
эгат устига қўйган, жароҳати бор оёғини 
узатиб ўтирганча бегона ўтларни юляпти. 
Салом-аликдан сўнг суҳбатини олмоқчи 

бўлдим. Гапни топиб, айтсак қулфи дили 
очилиб гурунг берарди. Шуни ўйлаб 
“Ерни боқсанг, ер сени боқади”, деган 
нақлни эслатдим. 

— Ер боқилмайди, унга меҳр бериб 
ишласанг бўлди! — деди бобом доим-
гидай чўрткесарлик билан. — Одам 

ризқини ердан териб олса, ғубори кетади, 
манманлик қилмайди. Бировнинг қўлига 
қараб сарғайиб ўтирмайди.  

Сўнгги кунлардаги хабарларни кузатиб, 
бобомни, у айтган ўша гапларни эсладим. 
Давлатимиз раҳбари Сайхунободга ташри-
фи чоғида ҳам, Наманган вилояти фаоллари 

“ЯШИЛ МАКОН” ЛОЙИ²АСИ ВА ОБОДОНЧИЛИК 
БªЙИЧА ВАЗИФАЛАР БЕЛГИЛАНДИ

Президент Шавкат Мирзиёев раислигида 29 март куни “Яшил макон” 
лойиҳаси доирасидаги ишлар ҳамда чиқиндиларни бошқаришни 

такомиллаштириш масалалари бўйича видеоселектор йиғилиши ўтказилди.

И¯ТИСОДИЁТНИ БАР¯АРОР ªСТИРИШ БªЙИЧА 
ВАЗИФАЛАР МУ²ОКАМА ¯ИЛИНДИ

ЖАМОАТ ХАВФСИЗЛИГИНИ ТАЪМИНЛАШ 
ЧОРА-ТАДБИРЛАРИНИ КУЧАЙТИРИШ МАСАЛАЛАРИ 

КªРИБ ЧИ¯ИЛДИ

Давлатимиз раҳбари томонидан 
белгилаб берилган устувор йўна-
лишлар, шу жумладан, йирик кор-
хоналарни трансформация қилиш, 
ҳудудларнинг “ўсиш нуқталари”ни 
ишга солиш, аҳоли бандлигини таъ-
минлашга қаратилган чора-тадбир-
лар натижасида соҳа ва тармоқларда 
иқтисодий фаоллик ошиб бормоқда.

Хусусан, жорий йилнинг биринчи 
чорагида ялпи ички маҳсулот ҳажми 
6 фоиздан зиёд ўсиши кутилмоқда. 
Бунда тадбиркорлик фаол қўл-
лаб-қувватланиши ва қиш мавсумида 
барқарор энергия ресурслари билан 
таъминланиши ҳисобига саноат ўси-
ши қарийб 10 фоизга, экспорт ҳажми 
3,5 миллиард долларга етиши муҳим 
омил бўлмоқда.

Ташқи бозорда рақобат кучайиб 
бораётган шароитни инобатга олган 
ҳолда, 2024 йилда бозор иқтисодиё-
ти пойдеворини қуришнинг асосий  

жараёнларини якунлаб, иқтисодиёт-
ни сифат жиҳатидан мутлақо янги да-
ражага олиб чиқиш, корхоналарнинг 
молиявий мустақиллиги ва барқарор-
лигини ошириш талаб этилмоқда.

Шу боис, йиғилишда йирик 
давлат корхоналарининг харажат-
ларини мақбуллаштириш, энергия 
ресурсларини тежаш борасида қи-
линаётган ишлар натижадорлиги 
атрофлича кўриб чиқилди. Дунё 
бозоридаги мураккаб шароитда 
экспорт тушумларини ошириш, 
корхоналарнинг тўлов қобилия-
тини мустаҳкамлаш, дебитор 
қарздорлигини камайтириш, хара-
жатлар асоссиз ўсишининг олди-
ни олиш бўйича аниқ вазифалар  
қўйилди.

Алоҳида эътибор тармоқ ва ҳу-
дудларнинг экспорт имкониятларини 
тўла ишга солиш масалаларига қа-
ратилди. Бунинг учун тадбиркорлар-

Ўзбекистон Республикаси Президенти Шавкат Мирзиёев иқтисодиётни 
барқарор ривожлантириш ва тармоқларнинг рақобатбардошлигини 

ошириш масалалари муҳокамаси юзасидан йиғилиш ўтказди.

Ўзбекистон Республикаси Президенти Шавкат Мирзиёев 29 март куни 
ҳуқуқни муҳофаза қилувчи органлар ва куч тузилмалари раҳбарлари 

иштирокида жамоат хавфсизлигини таъминлаш масалалари 
юзасидан йиғилиш ўтказди.

£УТЛУ¢ ТАШРИФ
Президентимиз Шавкат Мирзиёевнинг шу йил 25-26 
март кунлари Наманганга навбатдаги ташрифи тарихий 
аҳамиятга эгалиги билан нафақат вилоят, балки бутун 
водийликлар қалбида қоладиган бўлди. Негаки, ҳар ташриф 
чоғида катта-катта лойиҳаларга старт бериляпти, йирик 
лойиҳалар ишга тушяптики, бу вилоят иқтисодиётини 
кўтариш билан бирга, аҳолини муқим ва юқори даромадли 
иш билан таъминлаш, фаровонлигини оширишга 
қаратилган халқпарвар сиёсатнинг бир намунаси, албатта. 

Муносабат

га ташқи бозорларга чиқишда қулай 
ишлаб чиқариш ва логистика занжир-
ларини яратиб бериш, маҳсулотлар-
нинг рақобатбардошлигини ошириш 
бўйича топшириқлар берилди.

Давлатимиз раҳбари ички бозорда 
нарх-наво барқарорлиги масаласига 
алоҳида тўхталиб, кундалик истеъ-
мол товарларини маҳаллийлашти-
ришни кенгайтириш, корхоналарнинг 
қувватини оширишга кўмаклашиш 
зарурлигини таъкидлади.

Янги инвестиция лойиҳалари-
ни амалга оширишда ҳудудлардаги 
саноат зоналари ҳамда кооперация 
имкониятларидан кенг фойдаланиш, 
маҳаллий ишлаб чиқарувчиларни 
қўллаб-қувватлаш кераклиги қайд 
этилди. Асосий эътиборни қўшилган 
қийматли маҳсулотлар тайёрлаш, иш 
ўринларини кўпайтиришга қаратиш 
шартлиги кўрсатиб ўтилди.

ЎзА

Ички ишлар вазирлиги ва Мил-
лий гвардия раҳбариятининг савдо 
ва хизмат кўрсатиш соҳаси йи-
рик объектларида, шу жумладан, 
савдо- кўнгилочар мажмуалар, 
боғлар, бозорлар ва бошқа фуқа-
ролар гавжум бўладиган жойларда 
жамоат тартибини сақлаш ишла-
рининг ташкил этилиши тўғриси-
даги ҳисоботлари тингланди.

Жамоат хавфсизлигига янги таҳдид 
ва хатарлар тобора ортиб бораётган 
бугунги шароитда жамоат тартибини 
сақлаш ва фуқаролар хавфсизлиги-
ни таъминлашда ҳуқуқни муҳофаза 

қилиш идоралари ва тадбиркорлик 
субъектлари ўртасидаги ҳамкорликни 
кучайтириш зарурлиги таъкидланди. 
Шу билан бирга, жамоат хавфсизли-
гини таъминлаш билан боғлиқ чора- 
тадбирларни амалга ошириш жараё-
нида тадбиркорлик субъектлари ва 
фуқароларнинг ҳуқуқлари ҳамда қо-
нуний манфаатларини сўзсиз таъмин-
лаш муҳимлиги қайд этилди.

Давлатимиз раҳбари ҳуқуқни 
муҳофаза қилувчи органлар, фуқаро-
лик  жамияти институтлари ва тадбир-
корлик субъектларининг бу борада 
тўлақонли ҳамкорлик  қилишларини 

таъминлашга қаратилган норма-
тив-ҳуқуқий ҳужжат лойиҳасини 
ишлаб чиқишга топшириқ берди.

Ички ишлар вазирлиги ва Миллий 
гвардия раҳбарияти олдига жамоат 
тартибини сақлаш бўйича олиб бо-
рилаётган ишларни янада кучайти-
риш, аҳоли гавжум бўладиган жой-
ларда содир этилиши мумкин бўлган 
террорчилик ҳаракатлари ва бошқа 
фавқулодда вазиятларнинг олдини 
олишга қаратилган таъсирчан чора-
ларни кўриш вазифаси қўйилди.

ЎзА

Юртимизда Наврўз айёми шукуҳи ке-
зиб юрган шу кунларда, қолаверса, му-
борак Рамазон ойидаги ушбу ташриф-
нинг илк манзили 10 минг хилдан зиёд 
заргарлик буюмларини ишлаб чиқарувчи 
“Гавҳар груп” корхонасидан бошлангани-
да ҳам ўзига хос рамзий маъно бор. 

Маҳаллаларга саноатни олиб кириш, 
ишлаб чиқаришни янада кенгайтириш 
ва вилоят салоҳиятини юксалтириш бо-
расида янги имкониятларни ишга солиш 
бўйича кўрсатмалар фақат Уйчи тумани 
Қумтепа маҳалласи аҳлини эмас, балки 
бутун наманганликларни мамнун этди. 

Йиллар давомида инвестицион жо-
зибадорлик, халқаро ҳамкорликдаги ке-
лишувлар пойтахтнинг ўзидагина ҳал 
этилар, ўша ерда шартномалар имзола-
нарди. Ҳозир-чи? Энди ҳар бир ҳудуд-
ни комплекс ривожлантириш мақсадида 
вилоятларнинг ўзида тўғридан тўғри хо-
рижлик инвесторлар билан шартномалар 

имзоланиб,  лойиҳалар амалиётга татбиқ 
этилаётир. Янги ишлаб чиқариш объект-
лари, иш ўринлари яратилаётгани мана 
шу инсонпарвар сиёсатнинг амалий ифо-
дасидир. 

Биргина мисол, давлатимиз раҳбари-
нинг ташрифи давомида умумий қийма-
ти 4 миллиард долларлик 47 лойиҳадан  
2 миллиард 300 миллион долларлик 17 та-
сининг тақдимоти ўтказилди. Бу лойиҳа-
лар Россия, Хитой, Туркия, БАА, Франция, 
Германия, Австрия, Италия, Нидерландия, 
Эрон, Покистон сингари мамлакатларнинг 
йирик компаниялари билан ҳамкорликда 
бажарилиши вилоятнинг қурилиш, ишлаб 
чиқариш соҳасидаги иштирокини ривож-
лантирибгина қолмай, унинг туризм са-
лоҳияти, миллий анъана ва қадриятларини 
бутун дунёга олиб чиқишда ҳам муҳим 
омил бўлади. 

Бу йил баҳорда “Яшил макон” лойиҳаси 
доирасида 125 миллион туп кўчат экилиши 
мўлжалланган. Ҳудудларда боғлар яратиш, 
йўл бўйларида 10 қатордан дарахтлар экиш 
бўйича ишлар бошланган. Бу Қорақалпоғис-
тон Республикаси, Қашқадарё ва Наманган 
вилоятларида яхши йўлга қўйилган.

Лекин аксарият вилоят ва туманларда да-
рахт экадиган жойлар ҳалигача белгиланма-
ган, суғориш ва кўчатга пул ажратилмаган.

Шу боис, Вазирлар Маҳкамасида бу маса-
ла танқидий кўриб чиқилиб, вилоят ҳокимла-
рининг соҳага масъул ўринбосарлари, туман 
ҳокимлари ва уларнинг ўринбосарлари, ти-
зим ташкилотлари раҳбарларидан 28 нафари-
га интизомий жазо қўллангани қайд этилди.

Бу борадаги ишлар кўлами вазирликлар 
кесимида ҳам турлича. Масалан, Мудофаа ва-
зирлиги 100 гектар, Рақамли технологиялар ва-
зирлиги, Тоғ-кон саноати ва геология вазирлиги 
65 гектардан боғ яратган. Лекин Энергетика ва 
Транспорт вазирликларига ажратилган ерларда 
кўчат тўлиқ экилмаган. Автомобиль ва темир 
йўл бўйлари, дарё ва канал ёқалари, саноат кор-
хоналари ва ёқилғи қуйиш шохобчалари атро-
фида ҳам қанча жойлар бўш ётибди.

Умуман, дарахт экишни оммалаштириш 
бўйича ташаббус ва тарғибот етишмаётгани 
кўрсатиб ўтилди. Бу борада давлат ташки-
лотлари билан бирга маҳаллий кенгашлар, 
Экопартия ва бошқа уюшмалар, маҳаллалар 
— ҳамма бирдам бўлиб ҳаракат қилса, жуда 
кўп боғлар яратилиши таъкидланди.

Йиғилишда “Яшил макон” лойиҳаси дои-
расидаги галдаги вазифалар, янги ташаббус-
лар муҳокама қилинди.

Юртимизда дарахт экиб, яшиллик яра-
тишни хоҳловчилар кўп. Лекин кўп қаватли 
уйда яшайдиган одамларда ер йўқ. Бу борада 
Жанубий Корея тажрибаси асосида Тошкент 
вилоятида яхши ташаббус бошланган. Унга 
кўра, туманлар ҳудудидан ер ажратилиб, 30 
йил муддатга ободонлаштириш бошқармала-
рига берилади. Маҳаллий бюджет ҳисобидан 
томчилатиб суғориш тизими жорий қилиниб, 
ер тайёр ҳолга келтирилиб, дарахт экиш иста-
ги бор аҳолига таклиф этилади. Ҳар бир кўчат 
уни эккан одам номига тамғаланади. Дарахт-
ларни парваришлаш учун ободонлаштириш 
бошқармаси ходими бириктирилади.

Давлатимиз раҳбари бу тажрибани барча 
вилоятларда амалга ошириш бўйича кўрсат-
ма берди.

Мамлакатимизда 9 минг 452 та маҳалла 
бор. Жумладан, шаҳарларда 39 мингта кўп 
қаватли уй мавжуд. Маҳалла фаоллари, бош-
қарув сервис компаниялари ушбу ҳудудларда 
кўчатлар экилишига бош-қош бўлиши зарур-
лиги таъкидланди.

Йўллар ва каналлар бўйидаги ерларни та-
лабгорларга тўғридан тўғри шартнома асоси-
да 10 йилга бериб, 5 қатордан кўчат эктириш 
тизими жорий қилинган. Бундан фойдаланиб, 
ҳозирги мавсумда ҳам кўплаб дарахтзорларга 
замин яратиш мумкин.

Яшил ҳудудларни кўпайтириш бўйича 
Тошкент шаҳрида ҳам яхши тажриба қўл-
ланмоқда. Яъни шаҳарсозлик кенгаши янги 
қурилишлар майдонининг камида 30 фоизига 
дарахт экиш мажбуриятини қўйиб, кўчат на-
вигача белгилаб беряпти. Объект бу шарт ба-
жарилгандан кейингина фойдаланишга  қабул 
қилиняпти.

Қурилиш вазирлигига бу тартибни бар-
ча ҳудудларда оммалаштириб, шаҳарсозлик 
нормалари ва лицензия талабларига дарахт 
экиш мажбуриятини киритиш топширилди.

Хусусан, бу йил топшириладиган 2,5 мингта 
кўп қаватли уйлар ҳудудининг 30 фоизида,  
38 та “Янги Ўзбекистон” массивларининг ҳар 
бирида камида 1 гектардан яшил хиёбонлар 
ташкил қилиниши белгиланди.

Экология, атроф-муҳитни муҳофаза қи-
лиш ва иқлим ўзгариши вазирлигига жойларда  
444 та яшил боғ ва 160 та жамоат парклари таш-
кил қилиш, “Менинг боғим” лойиҳасини ишга 
тушириш вазифаси қўйилди.

Мутасаддилар дала четларида, йирик кор-
хоналар ва саноат зоналари атрофида яшил 
ҳудудлар ташкил қилиш режалари бўйича 
ахборот берди.

Ижтимоий муассасаларга кўчатларни 
 бепул етказиб бериш амалиёти бу йил ҳам 
давом эттирилиб, уларга жами 4 миллиондан 
зиёд кўчат тарқатилиши айтилди.

Йиғилишда чиқиндилар билан ишлаш ти-
зимини янгича ёндашувлар асосида ташкил 
этиш масалалари ҳам муҳокама қилинди.

Қайд этилганидек, энди ҳудудларда 
ободонлаштириш, тозаликни таъминлаш 
бўйича мутлақо янги тизим бўлади. Ҳар 
бир вилоятдаги 2 тадан туманда 1 майдан 
бошлаб, тажриба тарзида ободонлашти-
риш бошқармалари вазифалари хусусий 
шериклик асосида чиқинди корхоналари-
га ўтказилади.

Бунда тадбиркорлар ўзига бириктирилган 
ҳудудда дарахт ва гуллар экиш, уларни парва-
ришлаш, ариқларни тозалаш, кўчаларни ёри-
тиш билан бирга, чиқиндиларни олиб кетиш 
билан ҳам шуғулланади. Ободонлаштириш 
бўлимларига ҳар йили бюджетдан ажратила-
диган маблағлар ҳам энди уларга йўналтири-
лади.

Ушбу тажриба ўзини оқласа, 2025 йилдан 
барча туман ва шаҳарларда йўлга қўйилади.

Тошкент шаҳри учун алоҳида тизим бўла-
ди. Пойтахт туманларидаги ободонлаштириш 
бошқармаларининг кўчаларни тозалаш, кўка-
ламзорлаштириш, йўлларга хизмат кўрсатиш 
вазифалари 15 апрелдан аукцион орқали хусу-
сий шерикларга берилади.

Чиқинди полигонларини тартибга келти-
риш ва чиқиндиларни қайта ишлаш бўйича 
ҳам янги тизим бўлади. Ҳар бир вилоятда 
жойлашуви қулай бўлган 3-4 тадан полигон 
махсус эко-саноат зонасига айлантирилиб, 
қайта ишлаш лойиҳалари амалга оширилади. 
Қолганларида чиқиндини вақтинча тўплаб, 
қайта юклайдиган станциялар ишга тушади.

Ресурсини ўтаб бўлган полигонлар ёпи-
лади. Уларнинг атрофида терак, тут, гужум, 
 заранг экиб, яшил белбоғ барпо қилинади.

Чиқиндиларни олиб кетиш хизмати яхши 
бўлиши учун тўлов интизоми ҳам керак. Шу 
боис, бу борада ҳам янги тартиб жорий қи-
линади. Унга кўра, “маҳалла еттилиги”га ҳу-
дудида аслида кўрсатилмаган хизмат бўйича 
нореал қарзни ҳисобга олмаслик ваколати 
берилади. Бу орқали хизмат кўрсатилмаган 
ҳудуд учун ҳам дебитор қарздорлик ёзиб қўй-
ишдек адолатсиз амалиётга чек қўйилади.

Кўп қаватли уйларда аҳолини чиқинди-
ни саралаган ҳолда ташлашга рағбатланти-
радиган тизим жорий этилади. Бунинг учун 
Экология жамғармаси ҳисобидан махсус 
чиқинди қоплари бепул берилади, аҳоли 
чиқиндини белгиланган тоифага ажратиб, 
шохобчага олиб боради. Тадбиркорлар эса 
қайта ишланадиган фойдали чиқиндини аҳо-
лидан сотиб олади.

Ушбу тизим биринчи босқичда Тошкент, 
Андижон, Бухоро, Термиз, Ангрен шаҳар-
лари ва Тошкент туманида йўлга қўйилиши 
белгиланди.

Йиғилишда муҳокама қилинган масалалар 
юзасидан мутасаддиларнинг ахбороти эши-
тилди.

ЎзА

билан мулоқотда ҳам томорқадан даромад 
олишга алоҳида урғу берди. Айниқса, аҳо-
лиси зич яшайдиган водий вилоятлари учун 
ҳар қарич ер қадрли. Миришкорлар ердан 
фойдаланишнинг ҳадисини олган. Аммо 
Наманган вилоятида имкониятлар тўла 
ишга солинмаган.

Масалан, вилоятда 56 мингта томорқа-
да маҳсулот етиштирилмаяпти. Айниқса, 
Уйчи тумани оғир ҳудуд. Туман иқтисодиё-
тини ўнглаш, камбағалликни қисқарти-
риш учун, биринчи навбатда, ишсизларга 
томорқадан даромад топишни ўргатиш 
керак. Бу борада Сайхунобод тажрибаси 
асосида маҳаллабай ишлаш, томорқа ва 
хонадонлардаги имкониятлардан фой-
даланиб, аҳоли даромадларини ошириш 
чора-тадбирлари кўрилиши айни муддао 
бўлди. Жумладан, маҳаллаларга ҳоким-
лик ва барча иқтисодий идора ходимлари 
бириктирилади. Улар ҳар бир хонадон им-
кониятларини таҳлил қилади. Томорқаси 
бўлса, ундан самарали фойдаланиш, даро-
мадини 60-70 миллион сўмга олиб чиқиш 
бўйича намуна яратади. Натижада томорқа 
ва деҳқончилик учун ажратилган ерларда 
сархил мева-сабзавотлар етиштирилади. 
Бу эса, ўз навбатида, ҳудуднинг экспорт 
имкониятини кенгайтиради, чорвачилик, 
паррандачилик, балиқчилик, асаларичилик 
каби йўналишлар ривожига замин яратади. 
Пировардида оилаларга даромад, рўзғор-
ларга барака киради.

КУн мавзУси

Ҳозиргидай фаровонлик, тинчлик-хотиржамлик аввал бўлган эмас. 
Бунга осонликча эришганимиз йўқ. Бунинг қадрига етишимиз керак. 

Баъзан болаларимга насиҳат маъносида “нафақадамиз деб ўтириб олманглар, 
мана, мен ҳозир ҳам ишлаяпман”, дейман. 2 ЖАМИЯТ

Бошланиши 1-бетда

Халқимизнинг орзу-истакларини рўёбга чиқа-
риш улар учун яратилаётган шароитлардан се-
зилади. Президентимиз айни шу масалада ҳам 
жонкуярлик билан нафақат аҳолининг яшаш 
 шароитини яхшилаш, электр таъминотини юқори 
сифат даражасига олиб чиқиш, балки ҳудудлар-
нинг иқтисодий жон томири бўлган саноат кор-
хоналарининг жадал суръатларда ишлашини таъ-
минлашга алоҳида эътибор қаратди. Эндиликда 
электр энергиясига талабни қондиришдаги муам-
мо кунлик масалалар қаторидан чиқариладиган 
бўлди. Боиси, ташрифнинг биринчи кунидаёқ 
Уйчи, Норин ва Поп туманларида учта электр 
станцияси қурилиши бошланди. 

Маърифий тадбир чоғида давлатимиз раҳба-
ри билан самимий суҳбат қилдик. У ерда халқи-
миз тақдири учун жуда кўп яхши гаплар айтилди. 
Бундан барчамиз қувондик. Ифтор вақтида қилин-
ган дуо қабул бўлади, дейишади. Биз нуронийлар 
халқимиз фаровонлигини, юртимиз тинчлигини 
сўраб дуога қўл очдик.

Узоқ йиллик тажрибамдан биламан, фақат 
сўраш, илтижонинг ўзи етарли эмас. Инсон ҳара-
кат қилиши керак. Президентимиз биз билан суҳ-
батда ҳам, жойлардаги ишлар билан танишганда 
ҳам (буни телевизорда кузатиб, набираларимдан 
эшитиб билдим) одамларимизни меҳнатга, ҳара-
кат қилишга чақиряпти. Фақат халқини ўйлайди-
ган, унинг бошқалардан кам бўлмай, бой-бадавлат, 
тинч-осуда яшашини чин дилдан истайдиган раҳ-
барнинг гапи бу.

Учрашувдан сўнг Президентимиз меҳнат 
қилинг лар, томорқага қаранглар, тадбиркор бўлинг-
лар, деб тинимсиз такрорлашининг сабаби нимада, 
деб ўйладим. Жавобини топдим: муттасил меҳнатга 
ўрганган, шижоатли кишилар бошқаларни ҳам ўзи 
билан ҳамқадам бўлишини истар экан.

Мана шундай даъват, берилган имкониятлардан 
руҳланиб, халқимиз, айниқса, ёшларимиз фақат ол-
динга интилиши керак. Бугун ҳаммада ўзи, оиласи 
учун меҳнат қилиб, ҳаётини яхшилаш имконияти 
бор. Аввал бундай шароит йўқ эди. Биз қанчалик 
оғир кунларни бошдан ўтказмадик дейсиз. Кол-
хозда тинимсиз меҳнат қилиб, нонга зор вақтлари-
миз ҳам бўлди. Бир асрдан зиёд умрим давомида 
ҳаётнинг ҳар турли синовларини кўрдим. Шукрки, 
ҳаммаси ортда, олис тарих бўлиб қолди. Ҳозир за-
мон, давр бошқа. 

Деҳқончилик қилиб, ҳалол меҳнат билан 8 ўғил, 
3 қизни камолга етказдим. Улар давлат ишларида 
ишлаб, элимизга озми-кўпми хизмат қилди. Бу-
гун уларнинг аксарияти ўзим каби нуроний ёшига  

£УТЛУ¢ ТАШРИФ
Ташрифнинг энг муҳим 
нуқтаси Наманган 
шаҳрининг Тинчлик стелласи 
хиёбони бўлди. Хиёбонда 
уламолар, нуронийлар, кенг 
жамоатчилик вакиллари 
давлатимиз раҳбари 
бошчилигида умумхалқ 
ифторлиги дастурхони 
атрофида йиғилди. Бу 
меҳр-оқибат анжумани 
юртимизнинг барча 
ҳудудларида, шаҳар ва 
туманларида ҳам ўтказилди.  

Шу муаззам масканда 108 ёшли нуроний, пиру 
бадавлат Иброҳимжон ота Хўжаев юртдошла-
римизнинг меҳри ва эҳтироми кўзгуси, миллий 
удумларимиз, қадриятларимиз рамзи сифатида 

давлатимиз раҳбарига тўн кийдирди. Халқимиз-
га хос бағрикенглик, нуронийларни ҳар жиҳатдан 
эъзозлаш анъанаси ҳамда Рамазони шариф шу-
куҳи ила Иброҳимжон отага “Traverse” автома-
шинаси туҳфа қилинди.

Аҳоли фаровонлигини оширишга хизмат қи-
лувчи катта мақсадларни ният қилиб келган Пре-
зидентимиз Наманганнинг янги, “ақлли шаҳар” 
қисмидаги бунёдкорлик лойиҳалари билан яқин-
дан танишди. Олтин водийнинг гавҳари — азим 
Наманганни янада обод этишдек улуғвор режалар 
вилоят фаоллари, кенг жамоатчилик вакиллари 
иштирокида муҳокама қилинди. Иштирокчилар 
йиғилиш давомида янги-янги ғоялар, истиқбол-
ли лойиҳалар ҳақида тўғридан тўғри эшитиб, шу 
кундан эътиборан фаолиятида янгича бурилиш 
ясаш шижоатини ҳис этди. Қуйида юртдошлари-
мизнинг фикр-мулоҳазалари билан танишасиз. 

етган, нафақада. Ҳозир 52 набира, 100 дан зиёд че-
вара ва 20 дан ортиқ эварам бор. Ўзига шукр, улар-
нинг камолини кўриб, халқимизнинг, оиламнинг 
дуогўйи бўлиб яшаш насиб этмоқда.

Аввал ёши улуғлар, “энг муҳими, кексаликда 
бахтли бўлиш насиб қилсин”, дейишса, унча ту-
шунмасдим. Кейин билсам, инсон ёшлигида си-
новларни енгиб ўтаверар экан. Кексайгач меҳрга, 
эътиборга доимгидан ҳам кўпроқ эҳтиёж сезар-
кан. Давлатимиз раҳбарининг совғаси дея янги 
“Traverse” машинаси олиб келишганида қувонга-
ним боиси шунда. Мени совғадан ҳам кўра, кўпроқ 
инсонга эътибор, меҳр қувонтирди.  

Ҳозиргидай фаровонлик, тинчлик-хотиржамлик 
аввал бўлган эмас. Бунга осонликча эришганимиз 
йўқ. Бунинг қадрига етишимиз керак. Баъзан бола-
ларимга насиҳат маъносида “нафақадамиз деб ўти-
риб олманглар, мана, мен ҳозир ҳам ишлаяпман”, 
дейман. Атрофимдагиларга ҳалол меҳнат билан 
инсон азиз бўлишини доим уқтираман. Қўлимдан 
келганича тўғри йўл-йўриқ кўрсатаман. Улар ҳақи-
га дуода бўламан, шунинг ўзи биз нуронийлар учун 
энг муҳим вазифа. 

СОВ¡АДАН ²АМ КªРА, 
ЭЪТИБОРДАН КªПРО¯ ¯УВОНДИМ

МУ²ИМ ВА ТАРИХИЙ 
ªЗГАРИШЛАРГА 

ЮЗ ТУТМО¯ДАМИЗ

Президентимиз билан учрашиш баҳонасида яна бир марта Наманган 
кўчаларида саёҳат қилдим. Вилоятимиз жаннатмонанд ўлкага айланганини 
кўриб, кўзим қувнади. Шундай юртда, ҳозиргидай тинч-фаровон даврда 
яшаётганим учун шукрона айтдим. 

Мастурахон 
НАБИХОНОВА,

Наманган давлат 
педагогика институти 

талабаси, ёшлар етакчиси:

— Бошқаларни билмадиму, 
бу галги ташриф менда жуда 
катта ва унутилмас таассурот 
қолдирди. Бунинг асосий са-
баби — Президентимиз билан 
юзма-юз кўришиш бахтига му-
яссар бўлдим. Ёшлар етакчиси 
сифатида анжуманда иштирок 
этишим бир умрга хотирамга 
муҳрланди.

Вилоятимизда 6 та давлат ва 
3 та хусусий олийгоҳ бор. Улар 
орасида етакчи бўлган Наманган давлат университетида ўзгариш қилиш 
вақти келгани алоҳида таъкидланди.

Университетда мавжуд 71 та таълим йўналиши 56 тага камайтирилиб, 
янги адабиётлар билан тўлиқ таъминланади. Таълим сифатини ошириш 
учун ўқув дастурлари янгиланиб, иқтидорли талабаларнинг салоҳиятини 
оширишга эътибор қаратилади.

Йиғилишда олийгоҳлардаги 65 минг талабадан 32 минги бошқа вило-
ятлардан келиб ўқиши инобатга олиниб, таълим даргоҳлари атрофидаги 
43 та маҳаллада уй ётоқхоналарини ташкил этиш вазифаси ҳам белги-
ланди.

Таълим йўналишидаги ислоҳотлар келажак учун қўйилган энг са-
марали қадам бўлиб, илм олиш даражаси ва сифати ҳар қандай давлат-
нинг истиқболини белгилаб берадиган муҳим омил экани таъкидланди. 
Ҳақиқатан, ислоҳотларнинг тақдири, самараси, биринчи навбатда, кадр-
лар савиясига, уларнинг давр ва тараққиёт талабларига нечоғлиқ жавоб 
бера олишига боғлиқ.

Улуғбек РЎЗИМАТОВ тайёрлади.

Кейинги етти йил ичида вилоятда 84 та кичик 
ва ёшлар саноат зонаси ишга туширилди. Ҳудуд 
иқтисодиёти 2 баробар, саноат маҳсулотлари ишлаб 
чиқариш 6 баробар, экспорт ҳажми 3 баробар ошиб, 
аҳоли жон бошига тўғри келадиган даромад 15,5 
миллион сўмга етди. Киритилган 65 триллион сўм-
лик инвестиция ҳисобига вилоятимизда 600 мингта 
янги иш ўрни яратилди.

Албатта, бу ишлар янги Ўзбекистонни барпо 
этиш йўлидаги кенг кўламли, тўғри ёндашилган ис-
лоҳотларнинг амалий кўрсаткичларидир. 

Давлатимиз раҳбари ҳар гал Наманганга ташри-
фи давомида мавжуд муаммоларимиз ечимига қара-
тилган янги таклифларни илгари суриб, вилоятимиз 
салоҳиятини ошириш учун имконият эшикларини 
очиб беради. Бу гал энг асосий масала аҳоли банд-
лигини таъминлаш ва даромадини ошириш эканини 
таъкидлар экан, вилоятимизда танлаб олинган кам 
даромадли 4 минг хонадон аъзоларининг жон боши-
га ойлик даромадини 2 миллион сўмгача ошириш, 
яна 4 минг хонадонга молиявий, техник, маслаҳат 
ва бошқа кўринишдаги амалий ёрдам кўрсатиш, 
маҳаллаларда гулчилик, балиқчилик, асаларичи-
лик, чорвачилик, узумчилик, қулупнай ва картошка 
етиштириш салмоғини ошириш мақсадида имтиёз-
ли кредитлар ажратиш бўйича масъулларга кўрсат-
малар берди.

Бугун жаҳонда энергия манбаларидан оқилона 
фойдаланиш, қайта тикланувчи энергия манбалари 
салмоғини оширишга эҳтиёж тобора кучаймоқда. 
Шунга монанд равишда юртимизда қайта тикла-
нувчи энергия манбаларини кўпайтиришга алоҳида 
эътибор қаратилиши натижасида қуёш ва шамол 
электр станциялари сони йилдан йилга ортиб бор-
моқда. Давлатимиз раҳбарининг “Одамларимиз 
фаровон яшашига шароит яратиш янги Ўзбе-
кистон сиёсатининг асосий пойдеворларидан 

 биридир. Бунинг учун катта-кичик лойиҳалар-
ни ўз вақтида ишга тушириш, уларнинг барқа-
рор фаолияти учун узлуксиз энергия таъминоти 
ниҳоятда зарур”, дея таъкидлаши ҳам бу масала-
нинг нақадар долзарблигини кўрсатиб беради.

Бу ишларни давом эттириш мақсадида Прези-
дентимиз вилоятимизда 1 та гидроэлектр станция-
лар каскади ҳамда 2 та қуёш электр станцияси қури-
лишини бошлаш учун рамзий тугмани босиб берди. 
Бу лойиҳалар қиймати 1,1 миллиард долларни таш-
кил этиб, қуввати 1228 мегаваттга етади. Энг қуво-
нарлиси, Уйчи туманидаги ГЭС тўлиқ юртимизда 
ишлаб чиқарилаётган ускуна ва технологиялар ҳи-
собига қурилади. 

Қисқача айтсак, давлатимиз раҳбарининг бу гал-
ги ташрифи, илгари сурган таклиф ва ташаббуслари 
аввалгилари каби вилоятимизнинг ижтимоий-иқти-
содий салоҳиятини оширишга, ишлаб чиқариш ва 
экспорт имкониятларини кенгайтиришга, вилояти-
мизда энергия таъминотини барқарорлаштириш-
га, аҳолини доимий иш билан таъминлаш ва даро-
мадларини ошириш орқали турмуш тарзини янада 
фаровонлаштиришга ҳамда вилоятимиз равнақини 
янги босқичга олиб чиқишга хизмат қилади. 

Турсунбой ФАЙЗУЛЛАЕВ,
Наманган давлат 

университети профессори, 
Ўзбекистонда хизмат кўрсатган 

ёшлар мураббийси:

— Президентимиз муқаддас Рамазон ойи му-
носабати билан ифторлик дастурхони атрофида 
нафақат таклиф этилганларни, балки бутун халқи-
мизни муборак ой билан чин дилдан самимий му-
боракбод этиб, эзгу тилаклар билдирди. Бугунги 
кунда дунёда юз бераётган турли таҳликали воқеа-
лар жараёнида юртимиздаги тинчлик-осойишталик 
катта бойлик, неъмат экани, бунинг учун шукрона 
айтишимиз кераклиги таъкидланди. 

Дастурхон атрофида ўтирган барчанинг кўнг-
лидан бир ҳис-туйғу ўтди: юртимиз тарихида 
бу каби халқчил, инсонпарварлик ришталарини 
боғловчи, кўнгилларга сурур бағишловчи, эзгу-
ликка йўғрилган маърифий тадбир бўлган эмас. 

Ҳақиқатан, давлатимиз раҳбари бугун хоҳ 
ички, хоҳ ташқи сиёсат бўлсин, фақат битта — 

бош ғояни амалга оширишга қатъий бел боғла-
ган ва шу йўлда изчил, халқчил сиёсат олиб 
боряпти. Бошқа вилоятларга ташрифларидан 
ҳам шуни  билиш мумкинки, аввало, халқимиз-

Зиёвиддин МАНСУРОВ,
Ёзувчилар уюшмаси Наманган 

вилояти бўлими раиси:

— Наманганга ташриф давомида-
ги энг асосий нуқта — аҳоли вакил-
ларининг барча тоифалари билан бир 
дастурхон атрофида ташкил этилган 
анжуман бўлди, десам адашмайман. 

Тилимизда умумхалқ ҳашари, 
умумхалқ байрами, деган иборалар 
бор. Лекин умумхалқ ифторлиги, 
халқ эҳсони каби тушунча бевоси-
та давлатимиз раҳбарининг халқ-
ни рози қилиш йўлидаги ўзига хос 
 саъй-ҳаракати, ташаббуси, ибрати 
десак, асло муболаға бўлмайди. 

Бу анжуманни фақат халқпарвар, 
миллатпарвар, инсонпарвар раҳбаргина қилиши мумкин. Дунё турли талотўпу 
нотинчликлар гирдобида, ўзаро ишончсизлик ботқоғига ботиб турган бир пайт-
да, юртимизда Наврўз шукуҳи кезиб юрган ажиб кунларда, Рамазон ойида Прези-
дентимиз билан дастурхон атрофида ўтириш менга ҳам насиб қилди. 

Бугун одамлар иш истаб эмас, иш одамларни истаб қишлоққа бориши, 
саноат зоналари, деган масканлар пайдо бўлиши ислоҳотлар самарасидир. 
Мисол учун, Уйчи туманидаги Қумтепа маҳалласида дарвоза тайёрлаётган 
ҳунармандлар билан суҳбатлашдим. Маҳалла раиси Зулфияхоннинг айтиши-
ча, ёшлар ойига 15-20 миллион сўм даромад қиляпти. Менга маъқул келган 
жиҳати маҳалланинг бирор-бир фуқароси чет элда иш излаб юргани йўқ. Ик-
кинчидан, ўша дарвозани ким эшигига ўрнатса, унга ҳам пул берилади. “Бир 
маҳалла — бир маҳсулот” тамойилининг амалдаги самараси бу. 

Мулоқотлар давомида Косонсойда стадион қуриш масаласи кўтарилган 
эди. “Қани ҳисоб-китоб қилинглар, қанча кетади”, деди Президентимиз. Де-
моқчи бўлганим, ҳозир муаммолар тезда ҳал этиляпти. Вилоятимизда рўй бе-
раётган туб ўзгаришлар, барпо этилаётган гигант корхоналар, шоир Машраб 
тимсолида мақомни кўтариш... Бунақаси аввал бўлмаган.

ЮРТиМиз ТиНчлигигА кЎз ТегМАсиН

УМУМХАлқ ифТОРлиги — 
МеҳР-ОқиБАТ АНжУМАНи

МАШРАБ НАМАНгАНгА қАйТМОқдА

АзМУ ШижОАТли 
ЁШлАРМиз 

Дилноза АЗИЗОВА,
“Янги Ўзбекистон — ёшлар зиё маскани” 

ахборот-кутубхонаси директори:

— Бу галги ташриф ҳар галгидан кўра, файзли 
ва самарали бўлди. Ташриф давомида барча соҳа-
лардаги муаммолар аниқланиб, уларнинг ечими 
ўрганилди. Айниқса, давлатимиз раҳбарининг Ах-
сикентда “Шарқ тароналари” фестивали ўтказили-
ши ҳақидаги кўрсатмалари ҳаммамизни беҳад мам-
нун этган бўлса, Наманган фарзанди Бобораҳим 
Машрабга бўлган эътибор бутун вилоят аҳлини 
қувонтирди. 

Ташриф давомидаги мулоқотлар чоғида мада-
ният вазирига Машраб қўшиқларини кенг тарғиб 
этиш бўйича кўрсатмалар берилди. Унга кўра, 
давлат муассасаси бўладими ё хусусий корхона, 
ишчилар маданий ҳордиқ чиқариш чоғида айнан 
Машраб ижодига мансуб қўшиқларни кўпроқ тинглаши керак. Буни Наманган тажрибаси 
сифатида мамлакатимиз бўйлаб кенг татбиқ этиш вазифаси юклатилди.  

Шундан ҳам билиш мумкинки, Президентимизнинг вилоятимизга бу сафарги ташрифи 
халқимиз маънавияти ва маърифатини белгилаб берувчи ҳамда адабиётга бўлган эътибор ва 
ҳурматнинг кутилмаган қисми бўлди.

нинг бундан-да яхшироқ яшаши, мамлакати-
мизнинг ижтимоий-иқтисодий ривожланиши 
учун муҳим лойиҳалар билан танишиб, уларни 
тезроқ ҳаётга татбиқ этишни мақсад қилади. 

Ҳар гал мана шу ғоя ва ўта долзарб вазифа-
ларни бажаришда битта муҳим омил алоҳида 
таъкидланади: илм, илм ва илм. Шу орқалигина 
олдимизда турган ўта долзарб вазифаларни му-
ваффақиятли амалга оширишимиз лозимлиги 
қайд этилади.

Бу Рамазон кунлари ёзиладиган анъанавий 
ифторлик дастурхони билан бирга, халқимиз 
ҳаётида қадриятга айланадиган муҳим бир маъ-
рифий тадбир бўлди, деб ҳисоблайман. Шунинг 
учун ҳам дастурхон атрофида жам бўлганлар-
нинг қалбидаги бир туйғу — юртимиз тинч-
лигига кўз тегмасин, деган истак тилларга дуо 
бўлиб кўчди. Албатта, бундай эҳсонлар орқа-
ли халқимиз янада жипслашади ва Ўзбекис-
тонимизнинг бундан-да жадал ривожланишида 
муҳим омил бўлиб хизмат қилади.

Ўтган қисқа давр мобайнида Наманган аҳли катта ўзгариш ва 
ислоҳотларга гувоҳ бўлди. Вилоятимизда ишлаб чиқариш, саноат, 
хизмат кўрсатиш, қишлоқ хўжалиги соҳалари кенг ривож топди, экспорт 
маҳсулотларининг тури ва ҳажми ортди. Таълим ва соғлиқни сақлаш 
объектлари янги қиёфа касб этиб, моддий-техник базаси бойитилди, 
аҳолига хизмат кўрсатиш сифати ошди. Аҳолининг турмуш шароити 
яхшиланиб, реал даромадлари барқарорлашди. Айниқса, ёшлар ва кичик 
саноат зоналари сони ортиши тадбиркорлик фаолияти кенгайишига, янги 
иш ўринлари очилишига замин яратди.

Одилжон МАМАТКАРИМОВ,
физика-математика фанлари 
доктори, профессор

Иброҳимжон ота ХЎЖАЕВ,
меҳнат фахрийси

кимдир айрим жойларда “Томорқа хизмати” 
Мчж тизими яхши ишламаслигидан шикоят 
қилиши мумкин. лекин ўрни келганда томорқа 
эгаси манфаатдор сифатида изланиши, 
ўрганиши, курашиши керак. зарурат туғилганда, 
қуйи бўғиндаги масъулларни ишлашга мажбур 
қилсин. Айтишга осон, дейишга шошманг. 
Бошқалардан ёрдам кутмай, ўз меҳнати эвазига 
яхши натижага эришаётганлар орамизда кўп.

Бобом ҳаёт бўлганида ерни ўз ҳолига 
ташлаб қўйишларни кўриб нима дерди?! 
Қанча уринмай, қаровсиз ерни обод қилиб 
боғ яратган, деҳқончилик, чорвачилик орти-
дан ўн фарзандини уйли-жойли қилган бо-
бомнинг ҳолатини тасаввур қила олмадим. 
Аммо айрим юртдошларимизнинг томорқага 
бефарқ қараши оқибатида бой берилаётган 
имкониятларни рақамлар орқали тасаввур 
қилиш мумкин.

Рақамлар эса қуйидагича: ўз томорқасига 
эга 5 миллион 105,5 мингдан ортиқ хонадон-
дан қарийб 176 мингтаси ердан самарасиз 
фойдаланмоқда. Аввало, самарасизликка 
изоҳ берсак. Ўн сотих жойга тўртта дарахт 
экиб, ерга кетмон урмаслик ёки катта май-
донга фақат жўхори ва беда экиш ҳам са-
марасиз фойдаланишдир. Яъни биз одам-
лар томорқада умуман, ишламаяпти, деган 
қарашдан йироқмиз. Лекин имкониятнинг 
катта қисмини бой бераётганимиз ҳам ач-
чиқ ҳақиқат. Ҳолат рақамларда яққол кўзга 
ташланади.

Агар унумдорлиги паст томорқаларнинг 
ҳар бирини шартли равишда ўртача 5 со-
тихдан деб олсак, умумий ҳисобда салкам  
9 минг гектар ердан унумли фойдалана ол-
маётган бўламиз. Аслида, қишлоқ шароити-
даги аксарият томорқалар майдони 5 сотих-
дан катта. Бу минимум ҳисоб-китобда ҳам 
жуда катта йўқотиш, дегани.  

Келинг, рақамлар таҳлилини бир оз ке-
йинга қолдирамиз. Ҳозир нима учун меҳнат-
севар, уста деҳқон, дея эътироф этиладиган 
юртдошларимиз томорқага бор меҳрини бер-
маяпти, деган саволга жавоб изласак. 

Беқарор бозор ва 
кутилмаган касаллик 

Инсон доим фойдани кўзлаб иш тутиши 
табиий. Аммо ўша фойдани қаердан, қай йў-
син ҳалол йўл билан ундиришни билмаслиги 
унинг уқувсизлигидан далолат. Томорқадан 
фойдалана олмаётганларнинг аксарияти 
моддий манфаат кам эканини айтади.  

Юртимиз деҳқон бозорларидаги ҳолат 
беқарор, десак муболаға бўлмайди. Қишлоқ 
хўжалиги маҳсулотлари қандай нархда со-
тилишини деҳқонлар олдиндан билмайди. 
Негаки, деҳқон хўжаликлари ва томорқа эга-
лари нима экишни ўзи мустақил ҳал қилади. 
Ҳосилнинг чўғига қараб бозордаги вазият 
ўзгариб туради.

Масалан, қайсидир йили бир кило пиёз-
нинг нархи растада ўн минг сўмгача кўта-
рилса, сабзини сувтекин олиш мумкин бўла-
ди. Талаб ва таклиф асосида ишлайдиган 
бозорда бу одатий ҳол. Аммо қайсидир маҳ-
сулот арзон бўлганида кўпчилик зарар кўра-
ди. Чунки айнан ўша йили томорқа эгалари 
асосан, ўша экинни эккан бўлади.

Айни сабаб туфайли кейинги йиллар-
да кўпчилик таваккал қилишни истамай, 
деҳқончиликдан узоқлашди. Буни томорқа-
га кўпинча картошка, пиёз, ерёнғоқ экиб 
кун кечирган одам сифатида яхши биламан. 
Бугун молга емиш бўлсин, дея томорқасида 

Боборавшан ҒОЗИДДИНОВ, 
“Янги Ўзбекистон” мухбири

— Узумни саралаб, бир қисмини Термиз-
га олиб бориб, экспортчиларга сотаман, — 
дейди Икром Неъматов. — Саралашдан қол-
гани ҳам ўзимизнинг бозордаги узумлардан 
қолишмайди, сифатли, мазали. Маҳалладаги 
тўй-маъракаларда бизнинг узумдан дастур-
хонга қўйиляпти. Узум етиштириш ҳақида 
пухта билимга эга эмасдим. Аввал узумчи-
ликни ўргандим, боғбонларни излаб топиб, 
маслаҳатлашдим. Ҳозир ҳам уста боғбонлар 
билан маслаҳатлашиб иш тутаман. 

Икром акага ҳеч ким келиб томорқада 
ишласанг бой бўласан, яхши даромад топа-
сан, демаган. Болалигидан ерга, чорвага меҳр 
қўйган. Ҳозир тиним билмай ишлайди. Бобом 
айтганидай, ердан ризқини териб завқланади. 
Хирмон кўтарилганда ҳосилга қараб роҳат 
олади. Муҳими, бировдан имдод кутмайди. 

Ҳаётий мисол ва хомчўт
Шу кунларда республика ишчи гуруҳи 

вакиллари ва Тошкент вилояти ҳокимлиги 
масъулларидан иборат гуруҳ Пискент ту-
манидаги “Истиқлол” МФЙда аҳолининг 
томорқадан фойдаланиш ҳолатини ўрганди. 
Маҳаллада 518 та хонадонда жами 77 гектар 
томорқа мавжуд. Ҳудуд серсув, унумдор ерда 
жойлашган. Бу маҳаллада томорқадан яхши 
ҳосил олаётган хонадонлар йўқ эмас. Аммо 
тўрт мучаси соғлом бўла туриб ҳайҳотдек 
майдонни бўш қўйганлар ҳам бор. Умуман 
олганда, ҳолат қониқарли эмас!  

Шу ўринда Тошкент вилоятида яшаб, 
томорқасидан яхши даромад топаётган 
юртдош ларимиз ҳақида тўхталиб ўтсак. 
Бекобод туманидаги Маллабой маҳалла-
сида яшовчи Майрамой Аҳмедова 5 сотих 
томорқасидан 100 миллион сўмдан зиёд 
даромад оляпти. Шу кунларда иссиқхонада 
бақлажон етилмоқда. Ҳосил бозорга чиққач, 
иккинчи, сўнг учинчи экин экилади. Шу 
 тариқа кўзланган даромадга эга бўлади. 

БОЙ БЕРИЛАЁТГАН БОЙЛИК
Уни тиклаш камба¢алликни ¿ис¿артиришнинг 

энг самарали ечимидир

эгаллаган бўлиши керак. Ҳеч бўлмаса, қай-
си навдан экяпти, у сувни, ердаги намликни 
қандай қабул қилади, қай ҳолатларда касал-
ликка чалиниши мумкин, деган бирламчи 
тушунчаларга эга бўлиши шарт. Йўқса, ҳо-
силни “кутилмаган”да бой бераверади. 

Аждодларимиз ҳар бир ишни фундамен-
тал билимларга таяниб бажарган. Масалан, 
Заҳириддин Муҳаммад Бобурнинг “Бобур-
нома” асарида бунга оид маълумотларни 
кўриш мумкин. Унда ёзилишича, Бобур 1514 
йили ҳозирги Кобул вилоятида “Боғи вафо” 
деган катта боғ яратади. Ўша йили Пахор 
Хонни енгиб, Лаҳор ва Диболпур шаҳарла-
рини эгаллайди. “Боғи вафо”га ўша ердан 
келтирилган банан эктиради. Уларнинг ҳоси-
ли яхши бўлади. Шунингдек, боққа шакарқа-
миш ҳам эктиради. Шу тариқа шакарқамиш-
ни Бухородан Бадахшонгача тарқатади.

Маълумотларга кўра, Бобур Панипат 
шаҳридаги “Кобул-Бахт” боғида Ўрта Осиё 
қовуни ва узумини ўстириш бўйича тажри-
ба ўтказади. Бунинг учун балхлик деҳқон 
таклиф қилинади. “Бобурнома”да ёзили-
шича, қовун ҳосили яхши бўлади. Умуман, 
Бобур Ҳиндистон ва Марказий Осиё ҳудуд-
ларида кўплаб мева ва полиз экинларини 
алмаштириб экиш бўйича тажриба қилади.

Бобур шоҳ эди. У боғ оралаб ишлаб 
юрмаган. Лекин ўз ишининг усталари бўл-
ган деҳқон ва боғбонларни топиб, тажри-
басидан фойдаланган. Бу ўша замонларда 
деҳқон ва боғбонлар ўз ишининг устаси 
бўлгани далилидир. Эҳтимол, қадимда 
соҳага оид илмий адабиётлар кам бўлган-
дир. Лекин устоз билимини шогирдлари-
га ўргатган. Деҳқончилик орқали рўзғор  

тебратганлар соҳага оид кўникмаларни шу 
тариқа эгаллаган.

Ҳа, ҳеч бир замонда билимсиз ҳосил 
олинмаган. Табиийки, касалликларга қарши 
курашишнинг ҳам усуллари бўлган. Маса-
лан, ҳозир ҳам полизга шира тушмаслиги 
учун кул сепамиз. Кул ширани йўқотишни 
аниқлаган шахс ўз даврининг, соҳасининг 
билимдони бўлганига шубҳа қилмайман. 
Аммо бугун биз деҳқончилик илмининг бо-
рини ҳам эсдан чиқардик. Замонавий илм-
ларни ўзлаштирмаяпмиз.

Оддий мисол, яқин-яқингача суғориш 
тизими дипломсиз, аммо малакали кадрлар-
га эга эди. Улар эгатга сувни шундай тизиб 
чиқардики, бир ариқ сув бутун бир гектар-
ликни бир пайтда суғоришга етарди. Аф-
суски, ҳозир кўп жойларда бир ариқ сувни 
нари борса эни йигирма қадам жойга бошқа-
ради. Не тонгким, бугун сувчи, деган номни 
унутиб юборяпмиз. Суғориш учун билакда-
ги кучнинг ўзи етарли, деган қараш шаклла-
ниб қолди.

Мамлакатимизда ишлатиладиган сувнинг 
90 фоизи қишлоқ хўжалигига сарфланади. 
Унинг энг катта қисмини эса беҳуда ишлат-
япмиз. Чунки соҳани ўзлаштириш, унга 
илмий ёндашувни четга суриб қўйдик. Бу 
фақат гектарлаб ери бор фермерларга тегиш-
ли гап эмас. Томорқасига сув очаётган ҳар 
бир фуқаронинг инсонийлик бурчи. Агар 

биз суғоришнинг замонавий йўлларини ўз-
лаштирсак, сувсизлик муаммоси тўсиқ бўла 
олмайди.

Ҳаётий мисол. Болалигим Қумқўрғон ту-
манида ўтган. Уйимиз атрофи баланд-паст 
тепаликлар. Баҳорда ёмғир суви сойларда, 
сел йўлларида тўпланиб оқади. Одамлар сел 
йўлига тўғон қурган. Сув тўпланадиган жой 
обдон юмшатилган. Чунки ер қанча юмшаса, 
сув шунча чуқур кетишини, намлик кўпроқ 
сақланишини аждодлар яхши билган. Ёмғир 
суви келиб тўплангач, муайян вақт кўл бў-
либ турган. Баҳор адоқлагач, ёмғир тиниб, 
кўл суви тортилган. Ернинг намлиги йўқол-
масдан ерга уруғ ташланган. Бундай жойга 
экилган экин суғорилмаган, ернинг намлиги 
хирмон кўтаришга етарли бўлган.

Бугун ҳам айрим жойларда шу усулдан 
фойдаланиш мумкин. Қолаверса, томчила-
тиб, ёмғирлатиб суғориш технологиялари 
хорижда аллақачон оммалашди. Мамлакати-
мизда шу тизимда суғоришни йўлга қўйиш 
учун қатор имтиёзлар берилди. Негадир биз 
бунга етарлича рағбат билдирмаяпмиз. Ахир 
чўл, сув кам ҳудудларда бундан унумли фой-
даланса бўлади. Боз устига, айрим деҳқон-
лар ўз ризқи учун керак бўлган анъанавий 
билимларни эсдан чиқаряпти. Китобхонлик-
ни кенг тарғиб этишдан кўзланган мақсад 
ҳам шу эди. Биз эса буни жуда тор доирада 
тушунамиз, китоб деса фақат бадиий адаби-
ётни кўз олдимизга келтирамиз. 

Тажрибасиз деҳқонлар қандай 
пайдо бўлди?

Назаримда, собиқ тузумнинг қаттол сиё-
сати қишлоқ хўжалигида ҳам йўқотишларга 
сабаб бўлди. Айнан шу даврга келиб, биз қа-
дим анъаналардан узилдик. Республика ёп-
пасига пахтага ихтисослашди. Айрим жой-
ларда оз миқдорда полиз, ғалла, чорва учун 
жўхори ва беда экиларди, холос.

Тўғри, ўша вақтларда ҳам уста деҳқонлар 
бор эди. Шу боис, полиз экинларимиз жуда 
машҳур бўлган. Лекин халқнинг катта қисми 
томорқасида ишламади. Умрини пахта эгат-
ларида ўтказди. Шу орқали биз деҳқон, аммо 
ерни танимайдиган, билмайдиган авлодга 
айландик. Чунки анъанавий устоз-шогирд 
мактаби кўлами кескин қисқариб, пахта, ғал-
ла каби саноқли экинларни экишга мослаш-
дик. Қадим аждодлардан ўтиб келаётган 
уста миришкорлик кам сонли кишилардаги-
на сақланиб қолди. Шу жараёнда соҳанинг 
умумий жиҳати бўлган сувчилик мактаби 
йўқолмади. Чунки гектарлаб ерларни суғо-
риш керак эди...

Қандай йўл тутиш керак?
Томорқаси бор ҳар бир фуқаро соҳага 

оид замонавий билимларни ўрганиши шарт. 
Деҳқон кечки пайт кетмонни қўйгач, қўлига 
китоб олсин. Агар мутолаага тоқати етма-
са, уста деҳқонлар тажрибасини ўрганиши 
керак. Ҳозир шогирд тушиш учун уйдан 
чиқиш ҳам шарт эмас. Ҳаммаси қўлимиздаги 
телефонда бор.

Масалан, ижтимоий тармоқларда боғ-
бонлар, чорвадорлар, деҳқонларнинг гу-
руҳларини кузатиб бораман. Менга ўша гу-
руҳлардаги самимият ёқади. Кимдир ўзини 
қийнаётган саволни ўртага ташлайди. Бош-
қалар ўз тажрибасига таяниб, унга тўғри 
маслаҳат беради. Шу тариқа экин экишдан 
тортиб, қандай парвариш қилиш, ҳатто қа-
ерга қанча нархда сотиш мумкин эканигача 
очиқ ва батафсил маълумот беради. Биздан 
талаб этиладигани, ўзимизнинг фойдамиз 
учун қунт билан меҳнат қилиш.

Айни пайтда тарғибот ишларини янада 
кучайтириш керак. Қуйи бўғиндаги масъул-
лар томорқадан фойдаланиш масалалари 
билан ҳар куни шуғулланиши зарур. Чунки 
узоқ вақт давомида йўқотилган кўникмалар 
қисқа муддатда қайта тикланиб қолмайди.

ака мендан беш ёш катта. Мактабда изма-из 
ўқиганмиз, қўшни маҳаллада бир-биримиз-
ни таниб улғайганмиз. Эндигина қирқинчи 
баҳоридан ошган И.Неъматов мактабни та-
момлагач, мол боқди, деҳқончилик қилди. 
Шунинг орқасидан уй-жой қилди, трактор, 
машина олди. Ҳозир уйининг олдида ўн со-
тихдан ошиқ жойга узумзор барпо қилган. 
Очиғи, бу маҳаллада узумчилик ривожлан-
маган. Кўпчилик картошка, пиёз, қовун-тар-
вуз ва жўхори экиш билан чекланади. Икром 
ака узумнинг энг бозоргир навларидан топиб 
экиб, бугун яхшигина даромад топяпти. 

Бўкалик Чарос Раимованинг 1 сотих 
ери бор. Шу каталакдек жойга иссиқхона 
қурган. У ерда 50 турдаги гул кўчатларини 
етиштириб сотади. Айни пайтда 10 минг 
туп кўчатнинг ҳар бирини 10 минг сўмдан 
сотишни бошлаган. Дастлабки ҳисоб-китоб-
ларга кўра, қаҳрамонимиз 100 миллион сўм 
даромадни мўлжал қилган. 

Энди юқорида келтирилган рақамлар-
га қайтамиз. Тахминий ҳисобимизга кўра, 
қарийб 9 минг гектар томорқа самарасиз 
турибди. Шу рақамни ишбилармон, уста 
деҳқонлар олаётган даромад билан қиёсла-
сак. Ҳамма ҳам гул экиб сотмайди. Шуни 
ҳисобга олиб, бир сотих томорқадан ўр-

тача 5 миллион даромад олиш мумкин, 
дейлик. Демак, салкам 9 минг гектарни  

5 миллион сўмга кўпайтирсак, 4,4 трил-
лион рақами ҳосил бўлади. Бошқа-

ча айтганда, арзимасдай кўринган 
эринчоқлигимиз, дангасалигимиз 

ҳисобига йилига ўртача ҳисобда 
шунча пул йўқотиляпти, бой 

бериляпти.
Агар томорқаларнинг 

ўртача ҳисоби 5 сотих-
дан кўп бўлиши мум-

кин экани, қолаверса, 
ер эгалари яхшироқ 
даромад кўриш имко-

нига эгалигини ҳисобга 
олсак, бу кўрсаткич анча 

ошади. Кўряпсизми, ўтган 
йил охиридаги ўрганишлар 

сабаб самарасиз, дея топилган 
томорқа эгалари қанча даромад-

ни бой берган!

Унга эга бўлиш учун жуда кўп меҳнат та-
лаб этилмайди, аслида. Агар кўпроқ меҳнат 
қилинса, мақоламиз қаҳрамонлари каби бир 
сотихдан 10 миллионлаб маблағ топиш мум-
кин эди. Унда рақамлар кескин ўзгаради. 
Ҳукумат томонидан имконият яратилган, 
яхши даромад топиш мумкин экан, нима 
учун илғорлаб кета олмаяпмиз?  

Муаммонинг асл илдизи 
қаерда?

Юқорида бозорда нархнинг кутилмаган-
да тушиб кетиши ва касалликлар ҳақида 
фикр юритган эдик. Тўғри, бугун деҳқон-
ларни шу муаммолар қийнаяпти. Аммо ҳар 
бир масаланинг ечими бор. Фақат уни излаб 
топиш, натижага ишониш, курашиш зарур.  

Аввало, замонавий деҳқон ишбилармон 
бўлиши керак. Биз гоҳида бу сўзни жуда 
жўн тушуниб, уни олиб-сотар, деган маъ-
нода қабул қиламиз. Аслида, ишбилармон 
ҳамма ишни ақл билан бажаради. Бунинг 
учун, албатта, соҳага оид билимларни ўз-
лаштириш, китоб ўқиш керак. Негаки, замо-
навий деҳқон фақат кетмонга суяниб нати-
жага эриша олмайди. Афсуски, бугун айрим 
деҳқонлар фақат кетмондан бошқа нарсани 
танимайди. Ваҳоланки, XXI аср деҳқо-
ни китоб ўқиган, соҳага оид билимларни  

жўхори етиштираётганларнинг катта қисми 
деҳқончиликда зарарга кетишдан хавотир 
оладиган одамлардир. 

Деҳқонларимизни ўсимликлардаги ка-
салликлар ҳам бездирган. Шунинг учун 
ҳозир экинлар касаллигига қарши ўнлаб 
 кимёвий дорилар сотилмоқда.

Ўтган йил кузда амаким бизникига меҳ-
монга келди. Уйига қайтишда бозордан қирқ 
килога яқин помидор сотиб олди. Ажабла-
нарлиси, Сурхондарёда яшайдиган амаким 
деҳқон, мўл-кўл томорқаси бор. Шунга қа-
рамай, шунча помидорни саккиз юз чақирим 
олисдан уловига юк қилиб олиб кетди. Са-
баби, помидорига касаллик юқиб, бир ҳаф-
тада қовжираб қолибди. Табиийки, касаллик 
фақат унинг томорқаси билан чекланмаган. 
Кўпчилик кутаётган ҳосил нобуд бўлгач, 
бозордаги нарх ўз-ўзидан ошиб кетган. Ку-
тилмаган офат ҳосилни йўққа чиқаради. 
Нарх кескин ўсади ва деҳқонга зарар кел-
тиради. Томорқадан барака топишга ишонч 
сусаяди. Мақолани ёзишга ҳозирлик кўра-
ётган вақтимда юртдошларимиз билан суҳ-
батлашиб, бунга яна бир бор амин бўлдим. 
Уларнинг аксарияти шу ишончсизлик сабаб 
томорқасида жўхори етиштириб, молига бе-
ришни маъқул кўради. Бошқача айтганда, 
томорқадан етарлича ҳосил олмайди. Са-
бабини сўрасангиз, юқорида келтирилган 
муаммолар деҳқончилик қилишдан бездир-
ганини айтади.

Имкониятдан тўла фойдалана 
оляпмизми?

Шу ўринда деҳқонларимизни қийнаётган 
мазкур масалаларга ечим борми, деб сўра-
шингиз мумкин. Жавобни эса соҳа мутахас-
сисидан эшитганимиз маъқул. 

— Сўнгги йилларда аҳоли томорқала-
ридан самарали фойдаланишга оид жид-
дий ўзгаришлар бўлди. Соҳага доир қатор 
қонун ҳужжатлари қабул қилиниб, кенг 
имконият лар яратилди, — дейди Фермер, 
деҳқон хўжаликлари ва томорқа ер эгала-
рини қўллаб-қувватлаш жамғармаси ижро 
этувчи директори ўринбосари Элмурод 
Бозоров. — Жумладан, жамғармамиз 
фаолияти йўлга қўйилди. Натижада 
томорқачиликни ривожлантиришга 
кўмаклашадиган тизим яратилди. 
Янги тизимда “Бир маҳалла — 
бир маҳсулот” тамойили асо-
сида ишлашга эътибор қара-
тилмоқда. Бундан ташқари, 
жамғарма “Томорқа хизма-
ти” МЧЖларни молия-
лаштирмоқда. Ўз ўрни-
да улар ҳудудда қандай 
экин экиш фойдали 
экани ҳақида тавсия бе-
риб келмоқда. Қолаверса, 
аҳоли томорқа ерларини 
шудгорлаш, зарур уруғлик 
ва кўчат етказиб бериш, ка-
салликларга қарши курашишда 
ҳам кўмак беряпти. Шунингдек, 
аҳоли хонадонларига ихчам иссиқ-
хона қуриб бериш, эчки, қўй, пар-
ранда, асалари уялари, қуён етказиб 
бериш каби хизматларни кўрсатмоқда. 
Томорқада етиштирилган маҳсулотни со-
тишда ҳам ёрдамчи. 

Кўриниб турибдики, томорқада ишлаб, 
етарлича даромад олиш учун имконият 
яратилган. Масалан, “Бир маҳалла — бир 
маҳсулот” тамойили айнан бозор, нарх- наво 
масаласига ечим ҳисобланади. Афсуски, 
бундай қулайликдан барча бирдек фойдала-
на олмаяпти. Томорқалардан самарасиз фой-
даланишга доир рақамлар фикримиз исботи.

Тўғри, кимдир айрим жойларда “Томорқа 
хизмати” МЧЖ тизими яхши ишламасли-
гидан шикоят қилиши мумкин. Лекин ўрни 
келганда томорқа эгаси манфаатдор сифати-
да изланиши, ўрганиши, курашиши керак. 
Зарурат туғилганда, қуйи бўғиндаги масъул-
ларни ишлашга мажбур қилсин. Айтишга 
осон, дейишга шошманг. Бошқалардан ёр-
дам кутмай, ўз меҳнати эвазига яхши нати-
жага эришаётганлар орамизда кўп.

Масалан, Сурхондарё вилояти Қум-
қўрғон туманидаги Бўстон маҳалласида 
яшовчи Икром Неъматовни олайлик. Икром 

Ҳозир мамлакатимиз аҳолисининг 17 миллиондан зиёди 
хотин-қизлар бўлса, биргина кичик бизнесда соҳа 

вакилларининг 25 фоизи аёллар ҳиссасига тўғри келяпти. 4 ЖАРАЁН

Ирода ТОШМАТОВА,
“Янги Ўзбекистон” мухбири

Дунёга машҳур косметика фирмасининг асосчси 
Эсте Лаудер “Мен муваффақият ҳақида орзу 
қилмадим, унга эришиш учун ҳаракат қилдим”, 
деган эди. Одатда, тадбиркорликни бошлашга 

бўлган ҳаракат аёлларда пассивроқ бўлади. Таваккал қилишда-
ги қўрқув, ўзига ишончсизлик дадил қадам ташлашга тўсқин-
лик қилади. Айниқса, қишлоқ шароитида хотин-қизларнинг 
тадбиркорликни бошлаши катта жасорат саналади. Кейинги 

йилларда бу қарашлар ўзгараётгани қувонарли. Ҳозир опа-син-
гилларимиз ўзини бизнесда синаб кўришдан қўрқмаяпти, ак-
синча, соҳага янги йўналишлар олиб киришга интиляпти.

Наманганлик ёш тадбиркор Қамара Жайлобова ҳам барини 
нолдан бошлади. Ўтган йили тоғнинг қурт маҳсулотларини но-
одатий қадоқлаб, суратини ижтимоий тармоқларга жойлади. 
Кутилмаганда, эртаси куниёқ Қозоғистондан 1 тонна қурт маҳ-
сулотига буюртма тушди. Аёл қадоқлашга ўзи улгурмаслиги 
боис, қариндошлар, қўшниларни ёрдамга чақирди. Икки кун 
ичида буюртмани эгаларига етказди. Шундан сўнг юртимиз-
нинг турли ҳудудларидан буюртмалар туша бошлади. Шу та-
риқа Қамара оила аъзолари, қўшниларини иш билан таъминла-
ди ва ўтган йили май ойида ташкил этилган “Тоғ маҳсулотлари” 
корхонасини юритиб келяпти.

— Асли касбим ўқитувчи. Бирин-кетин фарзандли бўлганим 
сабабли уйда қолгандим, — дейди Қамара. — Бир куни теле-
визорда тадбиркор хотин-қизлар фаолияти ва уларга берилаёт-
ган имкониятларни кўриб ҳавас қилдим ва бирор иш бошлаш 

икки тушунча бирлашиб, 
и¿тисодий трендга айланмо¿да

Бугун биз кўп тилга 
оладиган гендер тенглик 
масаласи бундан бир 
неча аср олдин пайдо 
бўлган феминизм 
ҳаракатининг замонавий 
ҳамда аниқ мақсадларга 
асосланган фаол кўриниши 
ҳисобланади. гендер, яъни 
турли жинслар ўртасидаги 
тенгликни таъминлаш, 
хотин-қизларнинг 
жамиятдаги ролини 
ошириш, уларга барча 
соҳаларда эркаклар билан 
тенг имконият ва шароит 
яратиб бериш ҳозир ҳар 
бир давлат олдидаги муҳим 
вазифага айланган. ҳатто 
бу борадаги натижалар 
ўша мамлакатнинг 
мавқеини оширувчи 
омиллардан бири сифатида 
қаралмоқда. 

Гап фақат хотин-қизларга ҳурмат кўрса-
тиш, уларни эркаклар билан тенг кўришда-
гина эмас. Таҳлилларга кўра, аёлларнинг 
ижтимоий фаоллиги ривожланиш омиллари-
га катта таъсир кўрсатади. Яъни хотин-қиз-
лардаги масъулият, ишчанлик, ўз ишига та-
лабчанлик қайси соҳада бўлмасин ўсишга 
олиб боради. Хориж компанияларидан бири 
томонидан ўтказилган тадқиқот натижала-
рига кўра, иқтисодиётда аёллар иштироки-
нинг 25 фоизга ошиши ялпи ички маҳсулот-
нинг 11 фоиз кўпайишига олиб келар экан. 
Шу боис, хотин-қизлар тадбиркорлигини 
қўллаб-қувватлаш жаҳон ижтимоий-иқтисо-
дий трендларидан бирига айланган ва уни 
ривожлантириш масалалари билан кўпгина 
халқаро ташкилотлар шуғулланмоқда.

Айтиш жоизки, гендер тенгликни таъ-
минлашда Ўзбекистон ҳеч бир давлатдан 
кам эмас. Айниқса, кейинги 7-8 йил ичида 
мамлакатимиз ижтимоий-иқтисодий ҳаёти-
да хотин-қизларнинг роли кескин ошди. Шу 

¤збекистон, чин маънода тад-
биркорлар мамлакатига ай-
ланмоқда. Жорий йил номи 
бунинг яққол мисоли. Йил 

бошиданоқ бизнес вакилларига қатор имтиёз-
лар, қўшимча имкониятлар берила бошлади. 
Ва мазкур жараён фаол давом этмоқда. Бу 
имкониятларнинг бари, албатта, хотин-қиз-
ларга ҳам тегишли ва улар сўзсиз буларнинг 
баридан тенг фойдаланади.

Ҳозир мамлакатимиз аҳолисининг 17 
миллиондан зиёди хотин-қизлар бўлса, бир-
гина кичик бизнесда соҳа вакилларининг 25 
фоизи аёллар ҳиссасига тўғри келяпти. Юр-
тимизда яратилган қулай тадбиркорлик муҳи-
ти, унда хотин-қизларга берилаётган алоҳида 
имконият ва имтиёзлар опа-сингилларимизни 
бизнес қилиш, ўз касб-ҳунари ортидан даро-
мад топиш, ҳудудлар ривожига ҳисса қўшишга 
ундамоқда. Бунинг ортидан улар замонавий, 
билимли, ҳақиқий ишбилармон аёлга айланиб, 
халқаро тадбирларда фаол иштирок этяпти, ўз 
маҳсулоти билан жаҳон майдонига чиқяпти, 
дунё кезяпти, янада яхши яшашга интиляпти. 
Энди тадбиркорлик аёллар учун қўрқув ва ма-
шаққат эмас, балки замонавийлик белгисига 
айланди. 

Тошкент вилоятининг Паркент тумани Ку-
мушкон қишлоғида яшайдиган Инобат опа 
Ғиёсова ҳам каттагина оилавий корхона раҳ-
бари, туризм йўналишида хизмат кўрсатади. 
Тадбиркорликни бундан йигирма йил олдин 
ёш болалари билан бошлаган аёл ўтган йил-
лар давомида озмунча қийинчилик кўрмади. 
2017 йилда оилавий корхона сифатида расман 
рўйхатдан ўтгач, елкасига офтоб тегди, бошқа 
кўплаб тадбиркорлар қатори эркин фаолияти 
учун кенг йўл очилди. 

— Иш бошлаган кезларим болаларим ёш, 
оила тебратиш анча қийин даврлар эди, — дей-
ди Инобат опа. — Ҳам давлат ишида ишлаб, 
ҳам фарзанд тарбияси билан шуғулланиш 
қийин бўлгани учун уйда турли ширинликлар, 
таомлар, сут маҳсулотлари тайёрлаб, сотгани 
олиб чиқа бошладим. Кумушкон Паркент ту-
манининг энг чекка қишлоғи, анча тепаликда 
жойлашгани боис, бу ерда ишлаб чиқариш кор-
хонаси йўқ. Ўша вақтда уйимизга яқин жойда 
фақат битта база бўларди, маҳсулотларимизни 
сотиш учун ўша ерга олиб борардик. Шу билан 
бирга, қишлоғимиз зиёратгоҳ этагида жойлаш-
гани туфайли турли ҳудудлардан меҳмонлар, 
сайёҳлар келиб турарди. Шунда ўзимиз меҳ-
мон уйлари ташкил этишимиз керак, деган 
 фикрга келдим. Ҳовлимиз ичида боғ барпо 
қилиб, сўрилар ўрнатдик, 4 кишига мўлжал-
ланган меҳмон уйи ташкил қилдик. Шундай 

йилнинг 7 март куни пойтахтимизда Халқаро 
хотин-қизлар кунига бағишлаб ўтказилган 
тантанали маросимда давлатимиз раҳбари 
таъкидлаганидек, юртимизда хотин-қизлар-
нинг фаоллигини ошириш, оналик ва бола-
ликни ҳимоя қилиш, гендер тенгликни қарор 
топтириш, аёлларнинг ҳуқуқ ва манфаатлари-
ни таъминлаш бўйича кенг кўламли чора-тад-
бирлар амалга оширилмоқда. Буни барча 
соҳалар кесимида кўриш мумкин. Хусусан, 
Сайлов кодексида депутатликка номзодлар-
нинг камида 40 фоизи ёки ҳар 5 нафаридан  
2 нафари аёл бўлиши зарурлиги белгилан-
ган. Ҳозирги вақтда хотин-қизларнинг дав-
лат бошқарувидаги улуши 2017 йилдаги  
27 фоиздан 35 фоизга етган. Сўнгги 5 йилда 
Ўзбекистонда ишбилармон аёллар сафи икки 
баробар кенгайиб, ўз бизнесини йўлга қўйган 
тадбиркор хотин-қизлар сони 205 мингдан 
ошди. Шунингдек, 200 мингга яқин аёллар 
касб-ҳунар ва тадбиркорликка ўқитилди,  
400 мингдан кўпи иш билан таъминланди. 

Мазкур ҳаракатлар халқаро миқёсда ҳам 
эътироф этилмоқда. Жаҳон банкининг жо-
рий йилда эълон қилинган индексида Ўзбе-
кистон гендер тенглик соҳасида дунёдаги 
энг тез ривожланаётган 5 та мамлакат қато-
рида қайд этилди. Жорий йилда юртимиз яна 
бир йирик анжуман — Осиё хотин-қизлар 
форумига мезбонлик қилади.

қилиб, 1998 йилда тадбиркорлик фаолиятим-
ни бошлаганман. У вақтлари якка тартибдаги 
тадбиркорлик, деган нарсалар бўлмасди, фир-
ма очиб, молиявий масалаларни ҳал қилишга 
тўғри келган. Тадбиркор одамга ҳар томонлама 
қийин эди, аёлларга-ку, ўн карра оғирроқ бўл-
ган. Солиқчилар, турли давлат ташкилотлари 
томонидан тўсиқлар кўп бўларди. Гапирса гап 
кўп, муҳими, ҳаммаси ортда қолди. Ҳозир бу-
ларнинг акси эканидан хурсанд бўламан. Адлия 
бўлими ходимлари келиб, қандай  муаммо бўл-
са, уйнинг ўзида ҳал қилиб беряпти.  Айниқса, 

бўлмасин тадбиркорларнинг яйраб ишлайди-
ган даври келди.

2017 йилда давлатимиз раҳбари томонидан 
Кумушкон туризм қишлоғи, деб эълон қилин-
гач, шу йўналишдаги тадбиркорликка қизиқув-
чилар сафи янада кенгайди. Ҳудудга сайёҳлар 
оқими, меҳмон уйларига талаб ҳам ошди. 
Инобат опа истиқомат қиладиган Чашма 
маҳалласининг ўзида кейинги йилларда 70 га 
яқин меҳмон уйлари ташкил этилди. 

Паркент азалдан хордиқ чиқариш учун 
гўзал ва сўлим табиатли масканлардан бири. 
Айниқса, баҳорда у янада чирой очиб, бошқа 

жойда топилмайдиган кўк сомсалари одамлар-
ни ўзига чорлайди. Паркент узумларини-ку, 
таърифлашга ҳожат бўлмаса керак. Хуллас, 
ана шу туманнинг туристик салоҳияти йил-
дан йилга ошиб, ҳудудда нафақат экотуризм, 
балки гастрономик туризм ривожланиб бор-
моқда. Кумушкон қишлоғи ҳам кўпчиликка 
яхши таниш. Илгари одамлар у ерга кўпроқ 
зиёратга борарди. Ҳозир эса экотуризм омма-
лашиб, меҳмонлар оқими ошган. Инобат опа 
узоқ йиллар шу йўналишда тадбиркорлик 
қилиб келаётганига қарамай, 2017 йилдагина 
расмий рўйхатдан ўтиб, юридик шахс сифати-
да “Кумушкон саховати” оилавий корхонасини 
ташкил этди. Оиланинг деярли барча аъзолари 
шу ишнинг иштирокчисига айланган. Тадбир-
кор аёлнинг 7 нафар фарзанди билан бирга, 
келинлари, қариндошлари ҳам шу корхонада 

ишлаб, меҳмонларга хизмат кўрсатиб келяпти. 
Ўғил-қизларнинг ҳар бири турли йўналишда 
ўз йўлидан кетган бўлишига қарамай, оила-
вий тадбиркорлик уларнинг асосий фаолияти. 
Корхонада мавсум пайтида 15 тагача қўшимча 
ишчи ўрни ҳам яратилади. 

Одатда, эрта баҳордан август ойларигача 
меҳмонлар кўп бўлади. Уларнинг мароқли ҳор-
диқ чиқариши учун шинам, замонавий меҳмон 
уйлари ташкил этилган. Уйларнинг экологик 
тоза, яшил технологияларга асослангани, ай-
ниқса, хорижлик меҳмонларда катта қизиқиш 
уйғотяпти. Ташриф буюрувчилар орасида Мар-
казий Осиё, Европа давлатларидан келадиган 
сайёҳлар кўпчиликни ташкил этади. Меҳмон-
ларни Кумушконнинг тоза ҳавоси, сўлим табиа-
ти, минерал сувлари, иссиқ булоқлар, кўк сомса, 
кабоб сингари таомлари кўпроқ ўзига тортади. 
Сайёҳларнинг аксарияти нафақат дам олиш, 
балки соғлиқларини тиклаш, зиёрат қилиш мақ-
садида келади. Қолаверса, тадбиркорлар оиласи 
томонидан сайёҳларга спорт туризми, экстремал 
саёҳат, сайёҳлик маршрутлари ташкиллаштириб 
берилади. Яқинда 10 кишилик янги меҳмон уйи 
фойдаланишга топширилди. Яна 20 ўринли 
меҳмон уйи қурилиши битай деб қолди, мав-
сумга тайёр бўлади. Бунинг ортидан қўшимча 
2-3 та янги иш ўрни ҳам яратилади.

Инобат опа тадбиркорлиги ортидан етти 
фарзандини ўқитиб, уйли-жойли қилди. Қиш-
лоғидаги бошқа ёшларни ҳам доим қўллаб-қув-
ватлашга интилади, контракт пулларини тўлаб 
беради, иш билан таъминлайди. Содда, сами-
мий аёл сира меҳнатдан қочмайди. Унинг ана 
шу меҳнатлари эътироф этилиб, жорий йил  
8 март — Халқаро хотин-қизлар куни арафаси-
да давлатимиз раҳбари опани “Шуҳрат” медали 
билан тақдирлади. 

— Давлат мукофоти берилишини эшитга-
нимда, тўғрисини айтсам, ишонмадим, — дейди 
қаҳрамонимиз. — Чунки Паркент ўзи олис ҳу-
дуд, бизнинг Кумушкон қишлоғимиз эса ундан 
ҳам узоқда жойлашган. Шу ерларда 20 йилдан 
ортиқ туризм соҳасида иш олиб борган бўлсам, 
менга эътибор беришади, деб ўйламагандим. 
Оддий қишлоқ аёли учун бу жуда катта мукофот. 
Ҳам хурсанд бўлдим, ҳам фахрландим. Камта-
рона меҳнатимизни юқори баҳолаганларидан 
қувондим. Давлатимиз раҳбари билан кўришга-
нимизда, ҳали Паркентда жуда катта ўзгаришлар 
қилиниши, туристик жиҳатдан Бўс тонлиқдан 
кам бўлмаслигини таъкидлади. Бу биз, тадбир-
корларга янада куч бағишлайди. Паркентликлар 
ўзи меҳнаткаш халқ. Кичик имконият бўлса ҳам, 
шундан фойдаланишга, кўпроқ меҳнат қилишга 
интилади. Айниқса, ҳозирги кунда тадбиркор 
керак бўлса 24 соат ишлаши лозим. Янги ғоялар 
топиб, амалиётда қўллаши, доим изланишда бў-
лиши, фақат олға қадам ташлаши зарур. Чунки 
шунга яраша имконият ҳам мавжуд. Тўғри, ҳам-
ма соҳада бўлгани каби туризм йўналишида ҳам 
ўзига яраша қийинчиликлар бор. Меҳмонлар 
билан ишлаш, уларнинг кўнглига йўл топиш 
осон эмас, аммо улар мириқиб дам олиб, мин-
натдорчилик билдирганида барча чарчоқларим 
чиқиб кетади.

ТАДБИРКОР — КЕРАК БЎЛСА, 24 СОАТ ИШЛАШИ ЛОЗИМ

 ҳаракатига тушдим. Қишлоқда нима сотса 
харидоргир бўлишини ўйладим. Лекин 
пулим йўқ эди. Шунда тоғ маҳсулотлари 
хаёлимга келди ва қуртларни ноодатий 
қадоқлаганим кўпчиликда қизиқиш 
уйғотди. Буюртмаларимизнинг бир-
данига кўпайиб кетиши мени бир оз 
шошириб қўйди. Чунки даромад ҳам 
шунга яраша ортиб борарди, мен эса 
бу соҳада билимим етарли бўлмага-
ни боис, пулларни тўғри ишлатишни 
билмаганман. Янги ходимларни қан-
дай жалб қилиш, ҳамкорлар билан кели-
шувларга эришишда ҳам уқувим йўқ эди. 
Бизнесда тўғри бошқарув ва аниқ йўналтира 
билиш энг муҳими экани, бунинг учун эса билим 
зарурлигини тушуниб етдим. Дарҳол юртимиздаги му-
ваффақиятли тадбиркорлардан билим ола бошладим. Уларнинг 
сабоқлари, янги кўникмалар орқали хатоларимни тўғрилаб, 
бизнесимни кенгайтириб келяпман.

Корхонада, асосан, табиий тоза тоғ маҳсулотлари, болаликни 
ёдга соладиган, қадрдон таъмга эга егуликлар замонавий усулда 
қадоқланиб, харидорларга етказилади. Патир, қатлама, дўлта ёғ 
сингари маҳсулотлар ҳам анчайин харидоргир. Улар юртимиз-
даги савдо дўконлари, маҳаллий бозорлардан ташқари қўшни 
давлатларга экспорт қилинади. Корхонада 10 дан зиёд киши иш 
билан таъминланган. Тадбиркор ўз ҳудудидаги хотин-қизлар-
ни иш билан таъминлаётгани, улар узоқ юртларга бориб эмас, 

балки оила бағрида, ўзимизда ишлаб, даромад топа-
ётганидан қувониб гапирди. Қишлоғида тадбир-

корликка қизиқувчи хотин-қизлар кўплигини 
алоҳида таъкидлади.

Қамара ўз маҳсулотларини кўпроқ 
хориж давлатларига экспорт қилиш ҳа-
ракатида. Бу борадаги имтиёзларни 
доим кузатиб, хорижликларнинг тала-
бларини ўрганиб боради. Яқинда тоғ 
мевалари ва резаворлардан мураб бо 
тайёрлашни йўлга қўйди. Буни у она-
сидан ўрганган. БМТнинг Тараққиёт 
дастури томонидан ўтказилган тан-
ловда Қамаранинг ушбу лойиҳаси “Энг 

яхши бизнес ғоя” сифатида тан олиниб, 
100 миллион сўмлик қадоқлаш аппарат-

ларини ютиб олди. Бир йил олдин пулсиз 
бош лаган бизнеси ҳозирда фабрика даражаси-

га етиб келди. 
Оилавий қизиқишни катта йўналишга айлантириб, 

хорижга мазали ва шифобахш мураббо экспорт қилиш ҳарака-
тида. Энди мураббо уй шароитида эмас, балки катта корхонада 
замонавий ускуналар ёрдамида тайёрланиб, қадоқланади. Бо-
шида йилига 100 тонна маҳсулот ишлаб чиқариш кўзда тутил-
ган. 

— Ишлаб чиқариш жараёнида резавор ва меваларнинг 100 
фоиз табиий бўлишига эътибор қаратилади, — дейди Қамара 
Жайлобова. — Улар тоғли ҳудудларда деҳқонлар томонидан 
етиштирилади. Ҳатто камёб, шифобахш мевалардан ҳам жем, 
мевали пюре, желе тайёрланади. Мева ҳамда резаворлар ўз суви 
ва ширасини сақлаган ҳолда қайнатилади, ҳеч қандай кимёвий 
қўшимчаларсиз қуюқлаштирилиб, ранг берувчи воситаларсиз 
тайёрланади. Умуман, мураббо тайёрлашда қадим замонлардан 
буён қўлланиладиган усуллардан фойдаланамиз. Маҳсулотлар-
га шакар қўшилмаслиги боис, қандли диабет, аллергия ва турли 
касалликлардан азият чекадиган инсонлар ҳам истеъмол қилса 
бўлади. Бу маҳсулотлар меъёрида истеъмол қилинса, организм-
ни витамин ва минераллар билан бойитади.

 Тадбиркорнинг асосий мақсади маҳсулотларни дунё бозо-
рига олиб чиқиш. Бунинг учун халқаро сифат сертификатини 
олиши лозим. Бу борада давлатимиз томонидан бериладиган 
имтиёзлардан фойдаланмоқчи. Яъни маҳсулотга халқаро си-
фат сертификатини олиш учун субсидиялар берилиши, жуда 
қиммат бўлган бу харажатларнинг бир қисмини давлат қоплаб 
беришини билиб қувонди. Бунга жавобан, ишлаб чиқариш ва 
экспортни кенг йўлга қўйиб, 100 дан ортиқ қишлоқ аҳолисини 
иш билан таъминлашни мақсад қилган.

МУСТАҲКАМ ИМОРАТ БЕКАСИ

БИР КУНДА РИВОЖЛАНИБ КЕТгАН БИЗНЕС

Гулни парваришлаш жуда қизиқ 
жараён. Бир хил турдаги гулни 
икки одам ўстирса, иккисининг 
ўсиши ҳам, кўкариши ва гул-

лаши ҳам турлича бўлади. Одамига боғлиқ, 
деган гапда жон бўлса керак. Тадбиркорлик 
ҳам шундай. Шароит ва имкониятлар бир 
хил дегани, ундан ҳамма бирдек тўғри фой-
далана олишини англатмайди. Бизнес эга-
сига айланиш учун унинг уқувини олиш, 
изланиш ва меҳнат қилиш керак.

Қашқадарёлик Азиза Попова 6-синфда 
ўқиб юрганида 10 дона хитой гули қаламча-
ларини олиб, бўёқ қутиларига экади. Дугона-
лариникидан фарқли у эккан қаламчаларнинг 
бари кўкарди. Гулларни мактабга олиб бориб, 
7 тасини синфдошларига сотади. Ўшанда унда 
тадбиркорликнинг илк учқунлари пайдо бўл-
ган бўлса керак. Кейинчалик олий ўқув юр-
тини тамомлаган Азиза 2003 йилда турмуш 
ўртоғи билан “Улкан қурилиш махсус сервис” 
МЧЖга асос солди ва бугунги кунда товар ай-
ланмаси 50 миллиард сўмдан зиёд бўлган катта 
қурилиш компанияси раҳбари.

Очиғи, аёлларнинг қурилишдек оғир соҳа-
да тадбиркорлик қилаётгани ҳозир одатий 
ҳолга айланган. Аммо Азиза опа иш бошлаган 
вақтларда бу камёб ҳодиса эди ва 20 йил олдин 
тадбиркор аёл учун қийинчиликлар бўлгани 
табиий.

— Эркаклар қурилиш соҳасида аёл раҳ-
барларни қабул қилиши қийинроқ. Яъни қўл 
остингиздаги эркаклар раҳбар аёлнинг қурув-
чилик соҳасини тушунишига ишончсиз қарай-
ди, — дейди Азиза Попова. — Иш бошлаган 
йилларимиз бошқа қийинчиликлар учрарди. 
Қурилиш техникалари олиш учун молиявий 
ёрдамга эҳтиёжимиз бўлган, аммо банкдан кре-
дит олиш жуда катта муаммо эди. Техника ва 
маиший базанинг йўқлиги тендер танловлари-
да қатнашишимизга тўсқинлик қиларди. Ўзим 
иқтисодчи бўлганим учун ҳар бир сўмни тежа-
дим, ўз уйимни офис қилиб иш бошлаганман. 
Бир неча йил деганда, пул йиғиб, 2 та қурилиш 
техникаси олдим ва тендер танловларида қат-
нашиб, катта объектлар олиб қуришни бош-
ладик. Қурилиш молларини Хитойдан олиб 
келардик. Умуман, бизнесда доим қийинчилик-
лар бўлади. Лекин қўллаб-қувватлов бўлса, 
уларни енгиб ўтиш осон кечади. Ҳозир тадбир-
корларимиз сони ортиб бораётгани боиси ҳам 
шунда. Асоссиз текширувлар, тадбиркорлик 
фаолиятига тўсиқларга чек қўйилиб, соҳада 
барча имкониятлар яратиб бериляпти. Давлат 
ва солиқ идоралари, банклар тадбиркорларга 
амалий ёрдам кўрсатмоқда. Ўзим ҳам 2020-
2021 йилларда имтиёзли кредит  олганман.  
Бу менга пандемия даврида жуда қўл келган. 

“Улкан қурилиш махсус сервис” корхонаси 
қурилиш, реконструкция ва пардозлаш сегмен-
тида фаолият кўрсатади. Бу ердаги замонавий 
техникалар қурилишнинг энг бошидан то му-
раккаб реконструкция ишларигача бажариш 
имконини беради. Бугунга қадар корхона томо-
нидан 100 дан ортиқ қурилиш-реконструкция 
ишлари амалга оширилган. Хитой, Италия, 
Россия, Туркия компаниялари билан ҳамкор-
лик йўлга қўйилган. Корхонада 300 дан ортиқ 
киши ишлаб, шу ердан даромад топади, рўзғор 
тебратади. 

— Қурилиш соҳасида энг муҳим жиҳат — 
бу сифат. Яъни қурилишда муддат эмас, тех-
нологик жараён катта аҳамиятга эга, — дейди 
тадбиркор. — Ҳар бир қаватга қуйиладиган 
бетон 28 кун давомида туриши керак. Шунда-
гина мустаҳкам, сифатли ва ҳашаматли бино-
лар қурилади. Қолаверса, тадбиркор сифатли 
маҳсулот тақдим этгандагина, унга талаб ортиб 
бораверади. Ишонч ва ҳалолликка асосланган 
бизнес узоққа боради, одамларга нафи тегади. 

Азиза опа замонавий аёл, катта тадбиркор 
бўлиш билан бирга, яхшигина уй бекаси ҳам-
дир. Оиласини ўзи қурадиган бинолари каби 
мустаҳкам тутишга интилади. Уч фарзанднинг 
онаси. Ишда ҳам, оилада ҳам турмуш ўртоғи 
ёнида тиргак бўлиб туради. Қаҳрамонимиз аёл 
доимо оиласига эътиборли бўлиши, фарзандлар 
тарбиясини ҳам бирдек олиб бориши лозим, 
деб ҳисоблайди. Айниқса, тадбиркор аёл ҳамма 
нарсага улгуриши кераклиги, ҳамиша ўз устида 
ишлаб, ҳар қандай ёшда ҳам ривожланишдан 
тўхтамаслиги лозимлигини таъкидлайди.

Айни шу жиҳатлар унинг ўзида мужассам. 
Ҳамон гул парваришлашни хуш кўрадиган 
Азиза опа бўш вақтида китоб ўқиш, янги йўна-
лишларда билимини оширишни хуш кўради. 
Шахсий ривожланиш курсларида ўқишга ҳам 
вақт топади. Атрофдагилар уни бугунги кун-
нинг илғор, замонавий тадбиркор аёли дейиш-
лари бежиз эмас.

2024 йил — Ёшлар ва бизнесни қўллаб-қувватлаш йили

банк билан ишлаш ва кредит олиш масаласида 
катта ўзгаришлар бўлган. Шахсан ўзим кейин-
ги йилларда бирор марта банк эшигини қоқиб 
борганим йўқ, банк ходимларининг ўзлари 
келиб, энг кам фоиздаги имтиёзли кредитлар 
таклиф этяпти. Хуллас, ҳозир қайси йўналишда 



Абдулла МАҒРУПОВ, 
техника фанлари номзоди, 

5КЎЗГУ
2021 йилдан бошлаб филиалда ўқув жараёнига киритилган дуал таълим тизими самара бериб 

келмоқда. Турли йўналиш ва соҳа вакилларини ташкил этувчи 3-4-босқич талабалари ишлаб чиқариш 
мутахассислари раҳбарлигида назарий билимларини амалиётда қўлламоқда. Улар мамлакатимиз 

нефть ва газ саноатининг етакчи корхоналарида касб-ҳунар сирларини ўрганиб, амалий кўникма ва 
малакаларга эга бўлмоқда.

Илм-фан ва ишлаб чиқариш интеграцияси

Мулоҳаза

Бироқ гуруч курмаксиз бўлмаганидек, 
техника инқилоби ҳаётимизга бир қатор 
муам моларни ҳам олиб киришга улгурди-
ки, буни кунда-кунора ижтимоий тармоқлар 
орқали узатилаётган хабарларда, яқинлари-
миз ҳаётида кузатяпмиз. Буларнинг ичида 
энг катта муаммо — онлайн фирибгарлар ту-
зоғи. Одамлар оворагарчиликлардан қочиб, 
ишини осон битиришга уриниши оқибатида 
фирибгарлар ўлжасига айланиб қолмоқда. 

Кейинги йилларда ҳайдовчилик гувоҳно-
масини олиш бўйича бир қанча ўзгаришлар 
қилинди. Соҳадаги камчиликлар тузатил-
ди. Яширинча иш қилаётганларга чоралар 
кўрилиб, ҳайдовчилик гувоҳномасини олиш 
бирмунча такомиллаштирилди. Соҳа буткул 
янгиланиб, электрон шаклга ўтказилди. Би-
роқ...

Ижтимоий тармоқларда ҳайдовчилик гу-
воҳномасини ҳеч қандай қийинчиликларсиз 
ва ортиқча хат-ҳужжатларсиз осонгина олиб 
беришни ваъда қилаётган фирибгарлар тез-
тез учрамоқда. Бундай хабарлар эса осон-
гина ишини битирмоқчи бўлиб юрганларга 
мойдек ёқиб тушяпти. “Улар қандай қилиб 
тез фурсатда ишимни ҳал қилиб беради? 
Бу иш шунчалик осонми?” дея ўйлаб ҳам 
ўтирмай, уларнинг қармоғига илинади-қўя-
ди. Фирибгарлар ҳайдовчилик гувоҳномаси 
3-5 кун ичида тайёр бўлиши ва ҳамма ишлар 
хамирдан қил суғургандай осон битишига 
одамларни ишонтиряпти ҳам. Соддагина 
халқимиз уларнинг фирибларига чув тушиб, 
алданиб қолмоқда.

3-5 кунда “права”ли 
бўлинг!

Одамларнинг шу даражада ишончига 
кириб алдаб кетаётганлар аслида ким? Қан-
дай йўллар билан ўзига оғдириб оляпти? 
Бу каби саволларни ўзимга такрор-такрор 
бериб, ижтимоий тармоқлардан фирибгар-
ларни қидира бошладим. “HAYDOVCHILIK 
GUVOHNOMASI” номли ёпиқ телеграм ка-
нални топдим ва обуна бўлиб, фаолиятини 

Битирувчиларимиз бугун мамлакатимиз-
даги номдор нефть ва газ компанияларида 
меҳнат қилаётир. Филиал республика ва хо-
риждаги етакчи корхона ва ташкилотларга, 
талабчан иш берувчиларга ҳамда юқори тех-
нологик тадқиқот марказларига замонавий 
меҳнат бозорига мос келадиган мутахассис-
лар авлодини шакллантириб боради. 2023 
йил якунига кўра, 227 битирувчидан 182 
нафари нефть ва газ саноати корхоналари 
ва халқаро операторлар бўлимларига ишга 
қабул қилинган. 14 нафари магистратура 
йўналиши бўйича ўқишни давом эттирди, 
31 битирувчи эса хусусий бизнес бошлади. 
Таълим муассасасида йўлга қўйилган ама-
лиёт дастури эса филиал ва ишлаб чиқариш 
корхоналари ўртасидаги стратегик ҳамкор-
лик уларга асқатмоқда. 

Олий таълим муассасаси замонавий, 
ўқув жараёни ва меҳнат фаолияти юритиш 
учун қулай, таълим икки тилда олиб бори-
ладиган, юқори малакали профессор-ўқи-
тувчилар ва мутахассислардан иборат бўл-
ган, давр талабларига жавоб берадиган, 
таълим-тарбия жараёнини иннова цион-
рақамли модуль платформаси асосида 
ташкил этаётган университетлардан бири-
дир. Стратегик мақсад “таълим — фан — 
ишлаб чиқариш” тамойили асосида етакчи 
олий ўқув юрти мақоми ва салоҳиятини 
мустаҳкамлашга қаратилган. 

Бугун мазкур олий таълим муас-
сасаси мамлакат нефть ва газ саноати 
барқарор ривожланиши учун замонавий 
кадрлар тайёрлайдиган кўп мақсадли 
кластерга айланган. Шу билан бирга, бу 

ерда  мустаҳкам фуқаролик позициясига 
эга, интеллектуал салоҳиятини эл-юрт 
манфаа ти йўлида сафарбар этишга қодир, 
эркин ва баркамол ёшларни тарбиялаш-
га хизмат қиладиган маънавий-ахлоқий 
муҳит яратилган.

Талабалар халқаро очиқ интернет олим-
пиадаларида қатнашиб, фахрли ўринларни 
эгаллаб келмоқда. Биргина 2022/2023 ўқув 
йилида халқаро олимпиадаларда талаба-
лар 50 дан ортиқ медалга сазовор бўлди, 
250 дан ортиқ илмий мақола муаллифла-
ри, 25 та номдор стипендия соҳибларига 
айланди.

Юқори технологик ишлаб чиқариш 
учун кадрлар тайёрлаш сифатини ошириш 
мақсадида дуал таълим тизимини йўлга 
қўйиш, у орқали таълим ва ишлаб чиқа-
риш соҳаси ўртасидаги интеграция жараё-
нини таъминлаш долзарб масалалардан 
бири. Дуал таълим замонавий касбий таъ-
лим стандартлари орқали ёшларда касбий 
компетенцияларни шакллантиришга қара-
тилган. Шу боис, 2021 йилдан бошлаб фи-
лиалда ўқув жараёнига киритилган дуал 
таълим тизими самара бериб келмоқда. 
Турли йўналиш ва соҳа вакилларини таш-
кил этувчи 3-4-босқич талабалари ишлаб 
чиқариш мутахассислари раҳбарлигида 
назарий билимларини амалиётда қўлла-
моқда. Улар мамлакатимиз нефть ва газ са-
ноатининг етакчи корхоналарида касб-ҳу-
нар сирларини ўрганиб, амалий кўникма 
ва малакаларга эга бўлмоқда.

Қашқадарё ва Бухоро вилоятларида фи-
лиал ҳузурида ҳудудий тайёрлов курслари 

ташкил этилган. Ҳар йили ҳудудлар эҳтиё-
жидан келиб чиқиб, тайёрлов курсларида 
абитуриентларга рус тили, математика ва 
физика фанларини чуқур ўрганиши учун 
керакли шароит яратилади. 2017-2023 
йилларда 2700 дан ортиқ йигит-қиз ушбу 
курсларда ўқиш истагини билдирди.

Ишлаб чиқариш корхоналари билан 
ҳамкорлик доирасида “Ўзбекнефтгаз” ак-
циядорлик жамияти, Бухоро нефтни қайта 
ишлаш заводи, Шўртан газ-кимё корхона-
си, Муборак газни қайта ишлаш заводи, 
Фарғона нефтни қайта ишлаш заводи, 
“Lukoil Uzbekistan Operating Company” 
масъулияти чекланган жамияти, “Eriell”, 
“Enter Engineering”, “Uzbekistan GTL” ва 
бошқа кўплаб компаниялар билан интег-
ратив алоқалар йўлга қўйилган. Бундан 
кўзланган мақсад таълим ва ишлаб чиқа-
риш жараёнининг ўзаро боғлиқлигини 
таъминлаш, профессор-ўқитувчиларни 
қўшма инновацион лойиҳаларга жалб 
этиш, корхоналарда амалиёт талабига 
жавоб берадиган мутахассисларни тайёр-
лашда мавжуд экспериментал ресурс база-
сидан самарали фойдаланишдир. 

Бундан ташқари, Ўзбекистонда ёқилғи 
энергетикани ривожлантириш бўйича 
фундаментал тадқиқотлар қилиш, жум-
ладан, ўқув лабораториялари фаолиятини 
жаҳон андозалари асосида йўлга қўйиш, 
талаба ёшлар ва ишлаб чиқариш корхона-
лари ҳамкорлигида нефть ва газни қазиб 
олиш, қайта ишлаш усулларини ташкил 
этишга қаратилган моддий ресурслар 
захирасидан самарали фойдаланишни 

 назарда тутади. Амалиёт дастурлари орқа-
ли профессор-ўқитувчилар томонидан 
қатор учрашувлар, ўқув семинарлари ўт-
казилади. Бунда иштирокчиларга филиал 
ҳаёти ва фаолиятига оид видеоматериал-
лар намойиш этилади, талаба ёшларнинг 
ёқилғи-энергетикага бағишланган инно-
вацион лойиҳалари ва стартаплари кенг 
тарғиб қилинади.    

Ижтимоий соҳадаги самарали ишлар 
ҳам диққатга сазовор. Талаба ёшлар ўзи-
нинг ўқув, илм-фан, спорт соҳаларида, 
ижодий ва ижтимоий ҳаётида эришилган 
ютуқлари орқали йилдан йилга нуфузи 
ортиб бораётган “Йил талабаси” респуб-
лика кўрик-танловида фаол иштирок 
этиб келяпти. 2023/2024 ўқув йилида 
мазкур танловнинг якуний босқичида 
иштирокчилар “Энг фаол билимдон”, 
“Энг фаол тарғиботчи”, “Энг фаол их-
тирочи”, “Энг фаол ижодкор” каби но-
минациялар бўйича фахрли ўринларга 
муносиб кўрилди. 

Соғлом, билимли ва маданиятли 
ёшлар мамлакат тараққиёти ва келажа-
гини белгилаб берувчи ҳамда жамиятда 
ижобий ўзгаришларни амалга оширишда 
қудратли кучдир. Ёшларга оид давлат 
сиёсати, аввало, ҳар бир давлатнинг 
кучли ижтимоий сиёсати бўлиб, ёшлар 
ва давлат ўртасидаги муносабатларни 
мувофиқлаштиришга хизмат қилади. Бу 
соҳадаги изчил ислоҳотлар давр талаби 
бўлиб, доимо такомиллашиб  боради ва 
узлуксиз жараён сифатида умрбоқий да-
вом этади.

кузата бошладим. Каналга киришим билан 
“5 кунда ортиқча оворагарчиликларсиз ҳай-
довчилик гувоҳномасига эга бўлдим”, “Бо-
шида ишонмагандим, рост экан”, “Ўзимга 
қўшиб аёлимга ҳам гувоҳнома олдим”, “Ма-
шенник”лар кўпайиб кетди. Уларга ишон-
манг. Мана, яна бир мижозимиз алданиб, 
бизга мурожаат қилди”, дея қўлига ҳайдов-
чилик гувоҳномасини тутиб, гувоҳнома 
олганларнинг видеохабарларига дуч 
келдим. Бир дам мен ҳам уларнинг 
хабарларига ишонгандек бўлдим. Ле-
кин мақсадим йўлида айрим ёлғон-
ларни қидиришга тушдим. Канал 
очилгандан буён жойланган хабар-
ларни ўрганишга киришдим. 

Канал 2022 йил декабрь ойида 
очилиб, жорий йил 4 мартдан фао-
лиятини бошлаган ва айни пайтда 
5 мингдан ортиқ обуначига эга. 
Фирибгарлар жойлаган эълонда гу-
воҳнома 3-5 кун ичида тайёр бўлиши 
айтилади. Бунга улар ЙҲХББдаги 
танишлари орқали эришиш мумкин-
лигини иддао қилган. Янги ҳайдовчи-
лик гувоҳномасининг нархи 4 миллион 
сўмдан бошланади. Қўшимча тоифа олиш 
баҳоси эса 3,5 миллион сўмдан.

Улар потенциал “ўлжа”ларидан қуйидаги 
ҳужжатлар керак бўлиши ҳақида эълон жой-
лаштирган: керакли тоифа, паспорт ёки ID 
картанинг олд ва орқа томонлари фотосурати, 
оқ фондаги расм ва имзо, доимий яшаш жойи 
ҳақида маълумот, етказиб бериш тафсилотла-
ри (телефон рақами, шаҳар, уй манзили). 

Шу ўринда савол туғилади: ҳайдовчилик 
гувоҳномасини олиш учун шахснинг бар-
моқ изи керак бўлади. Уни қаердан олади? 
Фирибгарлар саволга ўрин қолдирмаган. 
Улар гувоҳнома ҳақиқий экани ва базага 
киритилганида, паспорт учун топширилган 
бармоқ изидан нусха олиниб, унга қўшили-
шига алоҳида урғу берган. Шу тариқа “ўл-
жа”ларини осонгина қармоққа туширишга 
одатланган.

Фирибгарларнинг ҳайдовчилик гувоҳно-
масини 3-5 кун ичида “ҳал” қилиб бериши 

қанчалик ҳақиқат эканига ойдинлик кири-
тиш мақсадида ана шундай каналлар орқали 
ишини битирмоқчи бўлганларни суриштир-
дим.

Фирибгарлик 
қурбонлари

— Январь ойининг охирида Facebookда 
тезлаштирилган тарзда “права” олиб бериш-
ни ваъда қилган реклама эълонини кўриб, 
уларнинг махсус каналига қўшилдим. Бо-
шида ўзим ҳам шубҳаландим. Аммо ка-
налга жойлаштирилган видеоларни кўриб, 
ҳақиқатан 3 кун ичида гувоҳнома олиш 

 мумкинлигига ишондим. Мендан расм, 
паспорт маълумотлари ва оқ қоғозга 

қўйилган имзоимни сўрашди. Улар 
гувоҳнома чиққанидан кейин тўлов 
қилишимни айтишди. Бир неча 
кундан кейин мен билан боғланиб, 
“права” тайёр бўлганини, йўл ҳа-
ракати хавфсизлиги ходимлари-
нинг планшетида маълумотларим 
акс этган гувоҳноманинг видео-
сини юборди. Агар 2-3 соат ичида 
тўлов қилмасам, гувоҳнома база-

дан ўчиб кетиши ва қайта олмоқчи 
бўлсам, муаммоларга дуч келишим 

мумкинлигини айтиб, қўрқитди. Нима 
қилишни билмай, улар сўраган 4 мил-

лион сўмни юборилган пластик карта-
га ўтказдим. Шундан сўнг уй манзилимни 
сўради. Юбордим. Аммо кейин мен билан 
қайта боғланишмади ва саволларимга жавоб 
беришмади, — дейди Мирзоҳид исмли йигит.

Яна бир қурбон — Сардор Очилов. У ҳам 
айнан мана шу канал эгалари тузоғига туш-
ган.

— Танишимнинг таклифи билан каналга 
қўшилдим, — дейди Сардор. —  Аввал яхши-
лаб канални кузатиб чиқдим. Ҳайдовчилик 
гувоҳномасини олганларнинг каналга юбор-
ган видеохабарларини кўриб, канал админи 
билан боғландим. У айтган ҳужжатларни 
тўплаб, электрон шаклда телеграмга юбор-
дим. 5 кун ичида “правам” тайёр бўлишини 
айтди. Орада каналга келган хабарлар билан 
танишиб, канал админига бўлган ишончим 
янада ортди. Айтилган вақтда менга қайта 
боғланишиб, ҳайдовчилик гувоҳномам тай-
ёр бўлганини ва 2–3 соатда тўлов қилмасам 

“правам” куйиб кетишини айтишди. Карта 
рақамини жўнатгач, шунча ҳаракат йўққа 
чиқмасин, дея дарров келишилган маблағни 
ўтказиб юбордим. Шундан сўнг улар уй ман-
зилимни олиб, ҳайдовчилик гувоҳномамни 
почта қилиб юборишини, бир неча соатларда 
қўлимда бўлишини айтди. Аммо орадан бир 
неча кун ўтса-да, улардан дарак бўлмади. 
Канал админига қайта боғландим. Лекин са-
волларимга жавоб ололмадим. Кўп ёзаверга-
нимдан блоклаб қўйди. Эссиз, шунчалик ҳам 
лақма бўламанми?! Фарзандимнинг ўқиши 
учун олиб қўйган пулимни фирибгарларга 
алданиб, сувга оқиздим. Танишим ҳам чув 
тушиб, менга ҳам тавсия қилганидан аф-
сусланиб ўтирибди экан. Ундан кўра, ўқиб, 
имтиҳонларни топшириб, ҳалол йўл билан 
олсак ҳам бўларди-ку...

Унақаси 
фақат тушда бўлади

Яна бир неча юртдошимиз билан боғлан-
дик. Улар ҳам юқоридаги каби жавобларни 
айтди. Тез фурсатда ҳайдовчилик гувоҳно-
масини қўлга киритаман, деб кўпчилик чув 
тушиб қолган. Кимдир фарзандининг ўқиши 
учун йиғиб қўйган пулларидан, яна кимдир 
уй ёки машина учун йиғаётган пулининг бир 
қисмидан шу тариқа ажраб қолган. Кимдир 
қарз-ҳавола қилган... Хўш, ўзи 3 ёки 5 кунда 
ҳайдовчилик гувоҳномасини олса бўладими?

— Аслида, миллий ҳайдовчилик гу-
воҳномасига эга бўлиш айрим фуқаролар 
ўйлаётганидек осон эмас. Бунинг учун, қо-
нунчиликка асосан, бир қатор синовлардан 
босқичма-босқич ўтиш керак бўлади, — дей-
ди Ўзбекистон Республикаси мудофаасига 
кўмаклашувчи “Ватанпарвар” ташкилоти 
Марказий кенгаши матбуот котиби Лазиз 
Бўронов. — Келинг, яхшиси, бу жараённи 
“Ватанпарвар” ташкилоти ўқув муассасала-
ри фаолияти мисолида тушунтириб берсак. 
Масалан, “B” тоифа бўйича ҳайдовчилик 
касбини эгалламоқчи бўлган фуқаро бел-
гиланган миқдордаги тўловни тўлаши, 216 
соатдан иборат назарий машғулотларни ва 
69 соатдан иборат амалий машғулотларни 
ўзлаштириши, ўқиш якунида билим ва кў-
никмаларини текширишга қаратилган ички 
имтиҳонларни топшириши талаб этилади. 
Якуний имтиҳондан муваффақиятли ўтган 
фуқарога тегишли гувоҳнома топшири-
лади. Мазкур ҳужжат автомототранспорт 
воситаларини бошқариш ҳуқуқини бермай-
ди. У фақатгина фуқаро миллий гувоҳнома 
олиши учун ваколатли идораларга имтиҳон 
топшириш ҳуқуқини беради. Ушбу ўқиш  

жараёнлари 4 ой 10 кун давом этади. Англа-
ганингиздек, миллий гувоҳномага эга бўлиш 
айрим фирибгарлар тасвирлаганидек осон 
эмас.

Осон ишнинг оқибатини 
ўйлаш керак

Дарҳақиқат, бугун ижтимоий тармоқларда 
шунга ўхшаш каналлар анча кўпайиб қолган. 
Улар фирибгарлик йўли билан одамларнинг 
ишончига кириб олиб, сўнг чув тушириб кет-
ган. Қизиғи, одамларнинг ўзига ҳам қийин-
чиликларсиз иш битириш маъқул келмоқда. 
Осонгина битадиган ишнинг оқибатлари ўй-
лаб ҳам кўрилмайди. Хўш, аҳолининг фириб-
гарлар тузоғига тушиб қолмаслиги учун қан-
дай ишлар қилинмоқда? Ана шундай ишлар 
билан шуғулланаётган фирибгарлар аниқла-
ниб, жавобгарликка тортиляптими? Шу каби 
саволлар билан Ички ишлар вазирлиги Кибер-
хавфсизлик маркази масъул ходими Лочинбек 
АТОЕВ билан боғландик:

— Бир йил давомида кибержиноятлар 
сони аввалгига қараганда 20-30 фоиз кўпай-
ган. Фирибгарлар одатда одамларнинг банк 
картасидаги маблағни ўзлаштиради. Лекин 
бугун улар ҳам янгича усулларда ишлаяпти. 
Жумладан, ҳайдовчилик гувоҳномасини тез 
фурсатда олиб беришни ваъда қилиш орқали 
пул ундириш ҳолатлари тез-тез учрамоқда. 
Ижтимоий тармоқлардаги шу каби фириб-
гарларни аниқлаш учун тезкор гуруҳлар 
ташкил этилган бўлиб, фирибгарлар жа-
вобгарликка тортилмоқда. Аммо ижтимоий 
тармоқларни тўлиқ назорат қилиш имкони 
камлиги боис, бундай фирибгарликларни 
жойида бартараф этиш имкони бир оз паст-
роқ. Шу ўринда аҳолидан ижтимоий тар-
моқлардан ҳушёрлик ва эҳтиёткорлик би-
лан фойдаланишни, фирибгарлар тузоғига 
тушиб қолишдан эҳтиёт бўлишни сўрайман.

Ҳушёр бўлинг
Кўриб турганингиздек, буларнинг бари 

фирибгарлар найрангидан бошқа нарса 
эмас. Қонуний тарзда расмийлаштирила-
диган ҳайдовчилик гувоҳномасини белги-
ланган амалий машғулотларни топширмай, 
дарсларни ўзлаштирмай, тест синовларидан 
ўтмай туриб қўлга киритиб бўлмайди. Бел-
гиланган барча синовлардан ўтгачгина гу-
воҳномага эга чиқиш мумкин.

Ўйлаб кўринг, уларнинг иши қонуний 
бўлса, талабгорларни нега ўқитиб, белги-
ланган талабларни бажартирмаяпти? Нега 
улар ишингизни тез битириб бергани учун 
хизматлар эвазига кам пул талаб қиляпти? 
Уларнинг иши иқтисодий қонун-қоидаларга 
тўғри келмаслигини ҳам ўйланг.

Ҳар бир кишига ақл-идрок билан ўйлаш 
хислати берилган. Шундай экан, пухта му-
лоҳаза билангина қарор қабул қилиш даркор. 
Юқоридаги юртдошларимиз каби фирибгар-
лар тузоғига тушиб қолмайлик. Ахир ота-бо-
боларимиз “етти ўлчаб бир кес”, деб бекор 
айтмаган. 

Мансурбек ЖАББОРОВ, 
“Янги Ўзбекистон” мухбири

ФИРИБГАРЛАРНИНГ ЯНГИ УСУЛИ
Уч кунда “права” тайёрлаб берувчиларга нега ишоняпмиз?

Бугун техника олами шу даражада ривожланиб кетдики, уйингиздан 
чиқмай туриб ҳам етказиб бериш хизматидан фойдалана оласиз. 
Бирор нарса харид қилишни истасангиз, ой ўртасида бўладиган 
ёйма бозорни кутиб ўтирмайсиз. Шартта гаджетингизни олиб, 
онлайн дўконлардан ўзингиз хоҳлаган нарсани кўриб, сотиб 
олишингиз мумкин. Бордию ишингиз кўпайиб тушлик қилишга 
вақтингиз бўлмаса, таомларни ҳам жойингизда туриб буюртма қила 
оласиз. ҳатто бирор бинони ижарага олмай, кўчага чиқмай, уйда 
ўтириб бизнес қилиш, даромад топиш мумкин. 

и.М.губкин номидаги 
Россия давлат нефть ва газ 
университетининг Тошкент 
шаҳридаги филиали 
асосий вазифаларидан 
бири республикамизда 
ёқилғи-энергетика саноати 
учун юқори малакали 
мутахассислар тайёрлаш, 
таълим стандартларини 
халқаро талабларга жавоб 
берадиган кўрсаткичларга 
олиб чиқишдан иборат. 
ОТМ нефть ва газ соҳаси 
бўйича барча даражадаги 
мутахассислар, жумладан, 
амалиёт учун зарур бўлган 
илмий ва педагогик 
кадрларни етиштиришни 
кўзда тутади. Битирувчилар 
нефть ва газ тармоғида 
фаолият юритаётган корхона 
ва ташкилотларда камида 
уч йил синов шартларини 
муваффақиятли ўтаб, 
келгусида тўлақонли меҳнат 
фаолиятига киришади. 

ДасТУРЛаР ЙиРиК 
КОмПаниЯЛаРГа 
ЙЎЛ ОЧМОҚДА

Улар потенциал 
“ўлжа”ларидан қуйидаги 

ҳужжатлар керак бўлиши ҳақида 
эълон жойлаштирган: керакли 

тоифа, паспорт ёки ID картанинг 
олд ва орқа томонлари фотосурати, 
оқ фондаги расм ва имзо, доимий 

яшаш жойи ҳақида маълумот, 
етказиб бериш тафсилотлари 

(телефон рақами, шаҳар, 
уй манзили). 

“Kolorpak” МЧЖ босмахонасида чоп этилди. 
Босмахона манзили: Ўзбекистон, 100060. 

Тошкент, Янги шаҳар кўчаси, 1-А уй.
Босмахона телефони: (78) 129-29-29

МУАССИС:
Ўзбекистон Республикаси 

Вазирлар Маҳкамаси

Бош муҳаррир: 

Салим ДОНИЁРОВ

Ўзбекистон Республикаси Президенти Администрацияси ҳузуридаги
Ахборот ва оммавий коммуникациялар агентлиги

томонидан 2020 йил 13 январда 1047-рақам билан рўйхатга олинган.  
Нашр индекси — 236. Буюртма  — 1060.

44909 нусхада босилди.
Ҳажми — 3 табоқ. Офсет усулида босилган. Қоғоз бичими А2. 

Баҳоси келишилган нархда.

Таҳририятга келган қўлёзмалар тақриз қилинмайди ва 
муаллифга қайтарилмайди.

Газетанинг етказиб берилиши учун обунани расмийлаштирган 
ташкилот жавобгар.

Газета таҳририят компьютер марказида саҳифаланди.
Газетанинг полиграфик жиҳатдан сифатли  
чоп этилишига “Kolorpak” МЧЖ масъул.

“Янги Ўзбекистон” ва “Правда Востока” 
газеталари таҳририяти” ДМ

Манзилимиз:  
100060, Тошкент шаҳри, 
Шаҳрисабз кўчаси, 85-уй

Навбатчи муҳаррир: Баҳор Хидирова
Мусаҳҳиҳ: Малоҳат Мингбоева
Дизайнер: Зафар Рўзиев

Қабулхона: (71) 233-56-33 Девонхона ва эълонлар: (71) 233-70-98 E-mail: info@yuz.uz     Веб-сайт: www.yuz.uz: (71) 233-47-05 ЎзА якуни — 21:49  Топширилди — 00:10

МЕЗОН
Одамларга кулги улашиш катта бахт. Табиат қўйнидаги қорларни қуёш эритади. 
Аммо одамнинг юзига кулги югуртириш ҳар кимнинг ҳам қўлидан келавермайди. 

Битта қизиқчи минглаб, миллионлаб одамларга кайфият улашади. Табиийки, 
кайфияти юқори инсоннинг иш унумдорлиги ошади, касал ҳам бўлмайди. 

ГазетадаГи материалларни лотин ёзувиГа 
асосланГан ўзбек алифбосида ўқиш учун 

мазкур QR-kodни сканер қилинГ.

Санъат

Исмоил ака ҳар тонг ўзига белгиланган 
ҳудудни назорат қилиш учун ишга киришаркан, 
доимий одати — пурвиқор тоғларга термилиб, 
улардан қувват олган бўлади. Айни пайтда 
кекса мўйсафид каби бошига оппоқ салла ўраб 
олган осмонўпар чўққилар қалин қор билан 
қопланган.

Аллақачон қуёшнинг заррин нурлари 
тепаликларга тушиб, кўзни қамаштиради. Бу 
атрофдаги ҳар бир гиёҳдан тортиб, қимирлаган 
жамики жониворларни-да кўз қорачиғидек асраш 
масъулияти назоратчи зиммасида. Она табиат 
бағрида эркин юрган ҳайвонлар ҳам қўриқчини 
яхши таниб қолган. Унинг қадам товушларидан 
сезиб, бир муддат тош ортида кўринмай 

Сайёҳлик

туришади. Гоҳида хабарчи қушлар огоҳлантирса-
да, айрим жониворлар унга ўрганиб қолганми, 
кўп ҳам ўзини четга олавермайди. Аммо 
эпчиллигу кучда бу яқин атрофда тенгсиз 
ҳисобланган қор қоплони жуда сезгир. Олисдан 
одам ҳидини олиб, қоялар ортига ўтиб кетади. 
Фақат унинг изларини кўриш мумкин.  

Исмоил ака ҳудуддаги ҳар бир сўқмоқни, 
тепалик ва пастликни яхши билади. Айниқса, 
ёввойи ҳайвонларнинг қайси дарадан ёки 
сойликдан ҳаракатланишини пухта ўрганган. 
Шу боис, доим ўзи ҳам ҳушёрликни йўқотмаган 
ҳолда кузатув олиб боради. 

Назоратчи қўлига дурбин олиб, сокин 
тоғ бағрини кўздан кечиради. Ҳув нарида 

салобат тўкиб турган чўққи Ҳазрати Султон 
деб номланади. Нарида эса Хўжақиршивор, 
Хўжапирпирак ота, Тўртқўйлик, Биби Ўлмас, 
Номсиз каби бир-биридан баланд чўққилар. 
Ҳеч бир хавотирли ҳолатга гувоҳ бўлмаган 
қўриқхона ходими яна йўлида давом этади.

Исмоил ака кузатувлари давомида тоғ 
бағрида хотиржамлик ҳукм сураётганига 
ишонч ҳосил қилиб, бир четдаги текис тошга 
ўтирганча ёндафтарига нималарнидир қайд 
қилишга киришади. 

— Асосий ишимиз ҳудуддаги ўсимлик 
ва ҳайвонот дунёсини қўриқлашдан  
иборат, — дейди Ҳисор давлат қўриқхонаси 
Шаҳрисабз тумани Ғилон бўлими назоратчи 
ходими Исмоил Ниёзов. — Бу иш мен учун 
жуда қизиқарли. Табиат қўйнида турли 
мўъжизаларга дуч келамиз. Айниқса, баҳор 
ойларида тоғ ўзгача рангга киради. Бутун 
экоолам қайта ёшариб, гўзалликка бурканади. 
Бундай пайтда табиат бағридаги мавжудотларда 
яшашга бўлган иштиёқ янада кучаяди. Бир 

томонда айиқ, бир томонда қор қоплони ва яна 
бошқа ҳайвонлар... Барча-барчаси гўёки аҳил, 
бир оила каби яшайди. Асосийси, улар учун 
хотиржамлик керак. Қизиғи, ҳайвонлар суратга 
тушишни ёқтиради. Бундан бир оз илгари илк 
бор ҳудудларга фотоқопқонлар ўрнатиладиган 
бўлди. Ўша вақтда биз бу ускуна яқинига 
бирор ёввойи ҳайвон келишига, кечаси эса, 
умуман, олдидан ўтишига ишонмагандик. 
Чунки фотоқопқоннинг тепа қисмида митти 
чироқ ёниб туради. Бундан ёввойи жониворлар 
ҳайиқади, деган фикрда эдик. Лекин бу нотўғри 
бўлиб чиқди. Сабаби, кейинги кузатувлар 
натижасида ҳудуддаги ёввойи жониворлар 
айнан фотоқопқон олдига келиб, термилиб 
турганини ёки қайта-қайта гўёки суратга 
тушишга чоғланган каби ўтишини кўрдик. 
Булар орасида камдан кам ҳолларда кўриниш 
берадиган қор қоплони ҳам суратга бир неча бор 
тушган. Мисол учун, илгари қор қоплони фақат 
якка ҳолда учраган бўлса, кейинги пайтларда 
тўдаси билан фотоқопқонга тушмоқда. Бунинг 

Табиат мўъжизаларга бой. Унинг сир-синоатларини ўз 
кўзингиз билан кўриб, гувоҳи бўлишнинг завқи бошқача. 
Айниқса, тоғу тошлар кезиб, ўсимликлару ҳайвонот олами 
билан дўстлашиб, меҳнат қилганга нима етсин. 

ТОШ ¯ОТГАН ДИНОЗАВР ИЗЛАРИ

Ўзбек қизиқчилик санъати деганда 
Юсуфжон қизиқ Шакаржоновдан Аваз Охунга-
ча бўлган сўз усталари кўз ўнгимизда жонла-
нади. 

Бугунги суҳбатдошимиз ўзининг комик рол-
лари билан халқ қалбига кириб бораётган сўз 
устаси Элмурод ҲАҚНАЗАРОВ. Мулоқоти-
миз давомида қизиқчилик санъати, кино ҳамда 
жамиятимизда учраётган муаммолар, долзарб 
мавзулар ҳақида тўхталишга ҳаракат қилдик. 

Сиздан қўшиқчи эмас, 
қизиқчи чиқади

Инсон бир талай орзулар билан улғаяди. 
Кимдир спортчи, кимдир ҳарбий ёки шифокор 
бўлишни орзу қилади. Энг муҳим қарор эса 
вазият тақозоси билан қабул қилинади. Бола-
лигимда футболчи бўлиш орзуим эди. Аммо 
жароҳатлар туфайли спорт билан хайрлашдим. 
Бугунги кунгача турли соҳаларда ўзимни синаб 
кўрдим: ўқитувчилик, операторлик, тўйларда 
бошловчилик қилганман, заводда ҳам ишла-
ганман… Биласизми, нима иш қилишингиздан 
қатъи назар, топаётган даромадингизда барака 
бўлмаса, қийин экан. Аввалига менда ҳам топга-
ним баракасиз бўлаверди. Бу орада Фарғона по-
литехника институтига ҳужжат топшириб, тала-
ба бўлдим. Ўша вақтларда оилавий аҳволимиз у 
қадар яхши эмасди, ўқишга пиёда қатнаганман. 

Қизиқчиликка кириб келишимнинг ўзи 
қизиқ бўлган. Бир куни дадам уйда раҳматли 
Ҳожибой Тожибоевнинг концертини кўриб 
ўтирганди. Устоз бир пайт “Ҳозир иши юриш-
маганнинг ҳаммаси қўшиқ айтяпти”, деди. 
Дадам кулиб юборди. Бу ҳолат менга алам 
қилган. Сабаби, ўша вақтларда қай бир соҳага 
бош қўшмай, ишим юришавермасди. Оиламга 
моддий жиҳатдан қараша олмасдим. Кейин 
хонанда Отабек Муҳаммадзоҳиднинг уйига 
бориб, сизга шогирдликка тушаман, деганман. 
Ака мени эшитиб кўриб, сиздан қўшиқчи чиқ-
мас экан деган. Орадан  вақт ўтиб, қайта тайёр-
ланиб, учинчи марта бордим. Дўстлари билан 
давра қуриб ўтирган экан. Яна ўша гап. 

Шунда “Устоз, тўғрисини айтсам, институт-
га контракт асосида кирганман. Майли, ашула 

натижасида уларни саноқдан ўтказиш қулай 
бўляпти. Ҳозир элликдан ортиқ қоплон қайд 
этилди.

Ҳисор давлат қўриқхонаси нафақат 
ҳайвонот ва ўсимлик оламига, балки ўзига хос 
тарихий ёдгорликларга ҳам бой. Жумладан, 
ҳудудда Амир Темур ғори бор. Қалъаи Шерон 
дараси дея ном олган бу ҳудудга ғорни томоша 
қилиш учун хориждан сайёҳлар кўп келади. 
Буюк саркарда номи билан боғлиқ ғор олисдан 
қараганда анчагина кичик кўринади. Аммо 
яқинига бориб, унинг қанчалик маҳобатли 
эканини ҳис қиласиз.

Ғорга кириш йўлаги иккита. Бири ўша 
дамларда отхона вазифасини ўтаган жойга, 
яна бири муайян муддат бошпана бўлган 
хонага йўналади. Кириш қисми олдида тош 
бўлакларидан каттагина супа қилинган. Вақт 
таъсирида бугун супа кўринишини йўқотган 
бўлса-да, моҳирона услубда бир текис қилиб 
терилган тошларга қараб, устанинг ишига қойил 
қолмай иложингиз йўқ. Шунингдек, баланд супа 
деворидаги тошларни ушлаб туриш учун устун 
сифатида арча дарахти ёғочлари ишлатилган. 
Шу сабаб бўлса керак, ҳанузга қадар унинг 
деворлари сақланиб қолган.

Каттагина ғор ичига кирган киши табиат 
манзараларига дуч келади. Тобора ичкарилаб 
борар экансиз, тепадаги тошлар орасидан 
сизиб, пастга томчилаётган чакка овози 
сукунатни бузади. Янада олдинга юрганингиз 
сари йўлак торайиб бораверади. Ичкаридаги 
ажойиб манзара эса кишини маҳлиё қилиши 
табиий. Хуллас, минг бор эшитгандан бир бор 
кўрган афзал.

Ҳўкизбурун ҳамда Байтал думи шар-
шаралари дарага ажиб бир гўзал кўриниш 
бахш этиб турибди. Анча баландликдан отилиб 
тушаётган шаршаранинг жўшқин қўшиғи 
 сайёҳларни мафтун этади. 

— Бу манзилда кўпчиликни қизиқтирган 
яна бир табиат ёдгорлиги борки, унга ҳайрат 
ила боқмасдан иложингиз йўқ, — дейди 
қўриқхонанинг экотуризм бўйича мутахассиси 
Абдулла Абдусаломов. — Ғордан бир оз 
юрилгач, шундоққина катта харсангда динозавр 
изи кўзга ташланади. Йирик ҳайвон изларини 

бу яқин атрофда яна бир неча жойда учратиш 
мумкин. Умуман, ҳудудимизда табиатнинг 
ўзига хос манзаралари жуда кўп. Шу боис, 
жорий йилда экотуризмни ривожлантириш 
мақсадида қатор лойиҳаларни амалга ошириш 
мақсад қилинган. Жумладан, Ҳазрати Султон 
тоғига, Сувтушар шаршараси ҳамда Амир 
Темур ғори ва динозавр изларини саёҳатчилар 
чиқиб, томоша қилиши учун шароитлар 
яратилади. Бунинг учун турли хизматлар йўлга 
қўйилади. Маиший объектлар барпо этилади. 

Ўтган йили қўриқхонада илмий изланишлар 
ҳам қилинди. Хусусан, Фанлар академияси 
Ботаника институтининг бир гуруҳ илмий 
ходимлари ҳамкорлигида қўриқхонанинг 
Қизилсув, Танхоздарё, Мираки ва Ғилон 
бўлимлари ҳудудининг денгиз сатҳидан 1800-
4000 метр баландликкача бўлган қисмида илмий 
изланишлар самарасида 1300 тур ўсимликлардан 
12 мингдан зиёд гербарий тайёрланди. Бунинг 
натижасида Ҳисор тизмаси ва юртимиз флорасида 
янги бўлган 10 та тур аниқланди.

— Ҳудуддаги ўсимлик дунёсини ўрганиш 
асосий вазифамизга киради, — дейди “Ҳисор 
давлат қўриқхонаси” давлат табиатни муҳофаза 
қилиш илмий-тадқиқот муассасаси директори 
Қаҳрамон Нормуҳаммедов. — 2023 йилги 
дала тадқиқотларида янги турларни аниқлашга 
эришилди. Бу ишларни жорий йилда янада 
кенгроқ давом эттириш мақсадида чора-
тадбирлар режаси режаси ишлаб чиқилган. 

Бугун юртимизда Ҳисор давлат қўриқхонаси 
каби қатор қўриқланадиган табиий ҳудудлар 
мавжудлиги она замин мусаффолигини 
асрашга катта ҳисса қўшмоқда. Қолаверса, 
аллақачон йўқолиш хавфи остидаги ҳайвонлар 
кўпайишига имкон яратилиб, ноёб турлари 
асраб қолинмоқда. Аслида, бу вазифа 
нафақат қўриқхона назоратчиларининг, балки 
барчамизнинг бирдек бурчимиз. Шундай 
эмасми?!   

Акбар РАҲМОНОВ,
“Янги Ўзбекистон” мухбири    

айтмасам ҳам, ёнингизда юрсам бўлди. Ке-
йинчалик “Э, бу Отабекнинг шогирди  Элмурод 
Ҳақназаров-ку”, дейишади. Сўнг тўйларга 
чақиришади, пул ишлаб контрактимни тўлай-
ман”, деганимда кулиб юборишган. Отабек ака 
ўшанда “сиздан қўшиқчи эмас, қизиқчи чиқа-
ди”, деган эди. Бора-бора ҚВЗга қўшилиб, тур-
ли танловларда қатнашганман. “Аввалинг хор 
бўлса бўлсин, охиринг хор бўлмасин”, дейи-
лади-ку бир қўшиқда. Ҳеч қачон қизиқчилик 
соҳасидан пул топиш мумкинлиги ҳақида ўй-
ламаганман. Насиба экан, мана бугун шу соҳа-
нинг нонини еб, рўзғор тебратиб юрибман.

Қизиқчилик — 
энг қийин касб

Бу касбда биринчи устозим — халқ. 
 Ҳаётда ҳамма нарсани, ютуқларни ҳам,  
камчиликларни ҳам шу халқ ичидан топ-
дим. Соҳага қизиқишга сабабчи бўлган 
устоз ларим — Ҳожибой Тожибоев, 
Муҳаммадсидиқ Ширяев. Уларнинг 
ижодини кузатиб соҳага қизиқишим 
янада ортган. Қизиқчилик дунёдаги энг 
қийин касб. Мисол учун, ўқитувчилик-
ни ҳам, жарроҳлигу ҳунармандликни 
ҳам ўрганиш мумкин. Аммо қизиқчи-
ликни ҳеч қаерда ўрганиб бўлмайди. Бу 
касбни эгаллаётган инсонларга чин истеъ-
дод, иқтидор берилган бўлиши керак.

Айрим “киночи”лар унутиб 
қўйган муҳим нарса…

Бугунгача бир неча марта концерт бердим. 
Бир неча йил илгари кинода роль ижро этиш-
ни таклиф қилишди. Қишлоқ ҳаёти мавзусида 
олиниши керак экан. Режиссёр дўппини кўрса-
тиб, “бунинг номи нима эди?” деяпти. Мен у 
ролдан воз кечдим. Қандай қилиб ўзи олаётган 
кинонинг муҳитини, мазмунини билмаслик 
мумкин? 

Масаланинг бошқа бир томони одамни ўй-
лантиради. Болалигимиздан кўриб ўсган “Шум 
бола”, “Дев билан пакана”, “Шайтанат” каби 
кинолар нафақат ўз даврида, балки бугунга-
ча ҳам севиб кўрилади. Ёки яқинда олинган 
“Тенгиз”, “Илҳақ” каби фильмлар ўзбек кино 
оламига янгича руҳ олиб кирди. Демак, кино 
соҳасига умумий ҳукмни ўқиш қийин масала. 
Аммо ғалвирни сувдан кўтарсак, бу каби ки-
нолар бугун анқонинг уруғидек гап. Санъат 
жуда мураккаб соҳа. Энг яхши актёр, энг яхши  

режиссёр, катта маблағ бўлгани билан яхши 
сценарий бўлмаса, бари бефойда. Яхши кино 
олиш учун яхши сценарий бўлиши керак. Кино 
бир неча кишининг қарашлари билан чекла-
ниб, ҳаёт дан узилиб қолмаслиги шарт. 

Баъзи киночилар муҳим нарсани уну-
тиб қўйган: бизда шаклланган қадриятлар-
нинг асосий белгилари меҳр-оқибат, каттага 
ҳурмат — кичикка иззат, ватанпарварлик, 
энг муҳими, миллийлик уфуриб туриши ло-
зим. Чунки булар муқаддас тушунчалар. 
Бизда оға-ини бир парча ер ёки мол-мулк 
учун бир-бири билан жиққамушт бўлмаган.  

Телевизор бу — кўзгу. Хоҳлайсизми-йўқми, 
унда намойиш этилаётган кинолару кўрсатув-
лар ёшу каттага бирдай таъсир қилади.

Роналдунинг туғилган 
йилини биладиганлар...

Ўтган йилги концертимда математика ва 
геометрия ўқитувчиси ролида дарс беришим 
керак бўлган бир эпизод бор эди. Саҳнада Ро-
налдунинг расмини кўрсатиб, “бу ким” десам, 
ишонасизми, томошабинлар унинг исми, вата-
ни у ёқда турсин, туғилган йилию нечта боласи 
борлигигача шариллатиб айтиб беряпти! Мес-
сини ҳам худди шундай таърифлашди. Кейин 
Муҳаммад ал-Хоразмийнинг суратини кўрсат-

дим. Зал жим-жит… Тасаввур қиляпсиз-а? 
Биз замонавий тараққиётга асос солган, 

дунё илм-фани ривожига беқиёс ҳисса 
қўшган ўз боболаримизни танимаймиз.

Яна бир ачинарли ҳолат. Бизда ички 
бўлинишлар — қишлоқи, шаҳарлик, 
бой ёки камбағал, деган тушунчалар 
шаклланиб қолган. Тасаввур қилинг, 
Вашингтон шаҳри аҳолисида “сен 
Лас-Вегасдан келгансан”, деган ту-
шунча йўқ. Улар биз барчамиз аме-
рикаликлармиз, дейишади ва бундан 
ғурурланишади. Лондонлик киши ҳам 

бошқасига “у ливерпуллик” ёки “Ман-
честердан келган”, деб бармоқ ниқта-

майди. Тўғри, бир замонлар қора танли, 
оқ танли, деган қарашлар бўлган. Лекин 

бугун у Африкадан келганми ёки Осиёдан, 
“Биз америкаликмиз” дейди. Кейингилари 
эса, “британиялик” эканидан фахрланади. 
Яъни шу давлат манфаати учун биргаликда 
ҳаракат қилади. Бутун қонига сингиб кетган 
шу тушунча.  

Бизда нега бундай салбий қараш шакллан-
гани одамни жиддий ўйлантиради. Дунёга бир 
қаранг. Бугун замон шиддатли, ўзгарувчан. 
Ҳамжиҳат бўлган, бирлашган халқгина ютади. 
Тараққиётга эришади. Шундай экан, биз ҳам 
“Мен ўзбекман!”, “Биз ўзбекмиз, ўзбекистон-
ликмиз!” деб баралла айтишни ўрганишимиз 
керак. Шу ғоя атрофида, бир байроқ остида 
бирлашиб, ҳаракат қилишимиз зарур. Мана 
шунда бизга нисбатан бошқаларнинг қара-
шини ўзгартира оламиз. Мисол учун, дейлик 
айрим давлатларда ўзбек деса, бошқачароқ 
қарашади. Нима учун, биласизми? Сабаби, биз 
ўз юртимизни қўя турайлик, узоқ хорижда юр-
ганимизда ҳам бир-биримизнинг ковушимизга 
сув қуямиз. 

Яна бир масала. Пойтахт кўчаларида юриб, 
ўзга юртга тушиб қолгандек ҳис қиламан 
ўзимни. Рекламаю пешлавҳалардаги эълон-
ларни кўриб, одамнинг ичи музлаб кетади. 
Баъзан ўзаро муомала-мулоқотда ҳам зарурат 
бўлса-бўлмаса, ўрисчаю инглизча аралашти-
риб гапираётганлар камми? Кейинги пайтлар 
туркчаю арабчани аралаштириш ҳам “урф” 
бўляпти. Ҳолбуки, бизнинг чиройли, гўзал 
ифода усулларига бой тилимиз бор. 

Санъаткорнинг 
энг катта ютуғи

Хоҳлайсизми-йўқми, одам эътибор кутади, 
ўзгалар эътироф этишини истайди. Бир гал 
концертдан сўнг нафақат юртдошларимиз, бал-
ки қўшни Қозоғистон, Тожикистон, Россиядан 
ҳам мурожаатлар бўлди. Ҳатто қамоқхонадан 
қўнғироқ қилишди. “Биринчи кўрганимизда 
кулдик, кейингисида йиғладик, учинчисида ту-
шуниб етдик”, дейишди. Шундай эътирофлар-
дан кейин кўнгил кўтарилади-да. 

Санъаткорнинг ютуғи — манзил танламай-
ди. Кўтараётган муаммолари чегара билмайди. 
Унинг энг катта ғалабаси ҳам шу, аслида.

Масъулият ҳар бир инсондан 
мерос қолиши керак

Ҳар ким миллатнинг эмас, аввало, ўзининг 
масъулиятини ҳис қилиши керак. Яъни деҳқон 
ҳам, чўпон ҳам, санъаткор ҳам ўз ишини уста-
лик билан бажариши лозим. Миллат деганда 
умумманфаат ётади. Умумманфаатнинг асоси 
барибир шахсларга бориб тақалади. Бир шахс 
масъулиятини умуммасъулиятдан айро та-
саввур қилмаслик керак. Бизнинг вазифамиз 
одамлардаги айрим камчилигу муаммоларни 

кулги воситасида яна халқнинг ўзига кўрса-
тиш, кўзгу тутиш. Қизиқчиликнинг ютуғи ҳам 
шунда. Агар икки соатлик концертда халқ ерда, 
санъаткор осмонда юрса, бунинг фойдаси йўқ.

Масъулият ҳар бир инсондан мерос қоли-
ши керак. Қуш уясида кўрганини қиладими, 
йўқми, буни билмайман. Аммо инсон атрофи-
да кўрган ишларини қилиши табиий. Ҳар ким 
 масъулият орқали нафақат ўзига, балки жами-
ятга ҳам наф келтира олади. 

Биздан устозлар қачон, қандай ва нечта 
китоб ўқиганимизни сўраб турарди. Ҳозирга-
ча ҳам шундай. Керак бўлса, бунинг ортидан 
дакки ҳам эшитган кунларимиз бўлган. Қи-
зиқчилик соҳасида сиздан энг кўп сўраладиган 
нарса — сўз. Бунинг табиий йўсинда ортиб 
боришига китоб сабабчи. Қизиқчи, айниқса, 
сўзни, нима деётганини ҳис қилиши керак. Шу 
ўринда Эркин Воҳидовнинг бир гапи ёдимга 
келди: “Одамларда тафаккур кучи ортгани сари 
тасаввур кучи камайиб бормоқда. Завқ-шавқ 
ўрнини совуқ ҳисоб-китоб эгалламоқда. Ақл 
ва юрак баҳсида ҳиссиёт енгилиб, қуруқ ман-
тиқ ғалаба қилмоқда. Бу жамият учун хатарли 
ҳол. Ўзбек аскияни унутса, дўстона ҳазилларни 
эсдан чиқарса, сўзнинг латофатини англамай 
қолса, бу фалокатдир”.

Одамларга кулги улашиш катта бахт.  Табиат 
қўйнидаги қорларни қуёш эритади. Аммо 
одамнинг юзига кулги югуртириш ҳар кимнинг 
ҳам қўлидан келавермайди. Битта қизиқчи 
минглаб, миллионлаб одамларга кайфият ула-
шади. Табиийки, кайфияти юқори инсоннинг 
иш унумдорлиги ошади, касал ҳам бўлмайди. 
Тилагим — ҳаётда кулиб, кулдириб яшайлик. 
Шунда кунларимиз бахтиёр ўтади.  

“Янги Ўзбекистон” мухбири 
Caрдор ТОЛЛИБОЕВ ёзиб олди.

Элмурод ҲАҚНАЗАРОВ:

БУГУН ²АМЖИ²АТ БªЛГАН, 
БИРЛАШГАН ХАЛ¯ГИНА ЮТАДИ

Биздан устозлар 
қачон, қандай ва нечта 

китоб ўқиганимизни сўраб 
турарди. Ҳозиргача ҳам 

шундай. Керак бўлса, 
бунинг ортидан дакки ҳам 

эшитган кунларимиз бўлган. 
Қизиқчилик соҳасида сиздан 

энг кўп сўраладиган 
нарса — сўз.

Мабодо бўлганда ҳам уни оммага олиб 
чиқиш, шундай хунук ҳолатни ҳаммага кўр-
сатиш шарт эмас. Ахир кино, айниқса, ёш 
авлодга ибрат бўлиши керак эмасми? Ваҳо-
ланки, кўрсатишга, мақтанишга арзигулик 
фазилату хислатлари бисёр халқмиз! Ҳозир 
нима бўляпти? Қайнона-келин, бой-кам-
бағал, хиёнат ва бундан-да баттар майда-чуй-
далар. Бу билан нима демоқчимиз ўзи, томо-
шабинга нимани кўрсатмоқчимиз? 

Ўтмишга бир қаранг, қайси асар ёки қайси 
тарихий маълумотда ўзбек деган миллат фақат 
шунақа майда муаммолар билан ўралашиб қол-
гани ёзилган… Биз катта-катта олимлару тари-
хий шахсларнинг авлоди эмасмизми? Нимага 
улар илгари сурган ғояларни эмас, тўрт-бешта 
режиссёрнинг ҳаётий ғийбатларга асослан-
ган киноларини томоша қилишимиз керак?  

дунёда шундай касб 
борки, уни ўқитувчилар 
ўргатолмайди. Ўргатадиган 
қўлланмаю ўқув бинолари 
ҳам йўқ. Уларни халқ 
тарбиялайди, халқ 
шакллантиради. Бу касб 
эгалари сўз санъати 
усталари — қизиқчилардир. 
Улар азалдан жамиятда 
учрайдиган турли 
камчилигу муаммоларни 
оммага юзлаштирган. 


